
   Jimar :1122 www.ronahi.net/ku/3-Berfanbar- 2023Rojnameya siyasî, civakî û çandî

www.ronahi.net/ku/ nameronahi@gmail.com 423165

Navnîşan

Zanyaran hişyarî dan ku ‘nîşanên jiyanê’ 
yên cîhanê di dîroka mirovahiyê de ji 
her demê xirabtir in û banga veguhez-
tinek bilez û dadwerî ji bo pêşerojek 
domdar kirin.

Tîmeke navneteweyî ya zanyaran hişyarî 
da ku “nîşanên jiyanê” yên li ser rûyê 
erdê di dîroka mirovahiyê de ji her demên 
xerabtir in. Ev tê wê wateyê ku jiyana li 
ser gerstêrkê di xetereyê de ye.
Di raporê de derket holê ku ji 35 
gerstêrkan 20 jê  nîşanên jiyanî yên 
di asta herî bilind de ye. Di raporê de 
belavbûna gazên serayê, germahiya 
gerdûnî û bilindbûna asta deryayê û 
her wiha hejmara nifûsa mirov û hey-
wanan jî hene.
Lêkolîneran diyar kirin ku di gelek 
qeydên avhewayê, di sala 2023’an de 
germahiya hewayê ya gerdûnî, ger-
mahiya deryayê û qeşaya deryaya 
Antarktîkayê yên pir mezin şikestine. 
Germahiya herî zêde ya ku heya niha 
hatiye tomarkirin di Tîrmehê de bû, dibe 
ku germahiya herî germ a ku gerstêrkê 
di 100,000 salên dawî de ya herî zêde 
hatiye dîtine.
Lêkolînwanan gazî veguheztinek ji bo 
aboriyek gerdûnî kir ku pêşî li xweşbûna 
mirovan digire û vexwarina zêde û serf-

kirina zêde ji hêla dewlemendan ve divê 
bê kêmkirin.
Yek ji nivîskarên sereke yên raporê Dr. 
Christopher Wolf got; “Bêyî çalakiyên ji 
bo çareserkirina pirsgirêka ku mirovahî 
ji erdê bêtir ji ku dikare bi ewlehî bide 
derxistin, em bi hilweşîna potansiye-
la pergalên xwezayî û sosyo-aborî û 
cîhaneke germahiyên bêtehemmul û 
kêmbûna xwarin û ava şirîn re rû bi rû 
ne. Di sala 2100’an de, bi qasî 3 heta 
6 milyar mirov wê bimirin. Dibe ku ew 
xwe li derveyî qadên jiyanê yên cîhanê 
bibînin. Ev tê wê wateyê ku ew ê bi 
germahiyên dijwar, kêmbûna xwarinê û 
rêjeya mirinê ya zêde re rû bi rû bimînin.”
Analîza ku di kovara Bioscience de hat 
weşandin, nûjenkitina rapora 2019’an e 
ku ji hêla 15 hezar zanyaran ve hatiye 
pejirandin.
Di raporê de wiha hat gotin: “Mixabin, 
dem qediya... Em pergalên xwe yên 
gerstêrkan ber bi bêîstiqrariya xeternak 
ve dikişînin.”
Prof Tim Lenton, ji Zanîngeha Exeter 
a li Brîtanyayê ku di raporê de ked 
daye got: “Ev rapor bi serê xwe xeter-
nak in û di heman demê de gefên ku 
xalên guheztinê yên ku dikarin zirarên 
nevegerandî derxînin holê û guherîna 
avhewayê bêtir bileztir bikin. Hêviya 
me ya herî baş a ji bo pêşîgirtina li 
kavilbûnê ev e ku em xalên guheztinê 
yên erênî di civak û aboriyên xwe de 
destnîşan bikin û bişopînin da ku ve-
guheztinek bilez, dadwerî û pêşerojek 
domdar misoger bikin.”

Êzidayetiya ku xwedî çand û 
kevneşopiyên qedîm e bi hezaran sa-
lan e civak xwe bi wan rîtuelan li ser 
piyan digre.

Di civaka Êzidî de di roja îro de 
kevneşopiyên ku xwe dispêrin dîroka 
kevnar a hezaran salan hene. Di dîroka 
mirovahiyê de her bûyereke xwezayî, her 
tevgerekî gerdûnê bi wateyan ve dagirtî 
ye. Li gel civakên xwedî çandeke bi hêz, 
kevnar û xwedî baweriyeke xurt ev wate 
hebûna xwe tu carî ji dest nade. Rê û 
resmên civakekê dema ku her dem bên 
jiyîn, dikarin zindîbûna xwe biparêzin û 
hebûna xwe berdewam bikin. Di civaka 
Êzidayetiyê de jî şopên çanda herî kevnar 
ên civakî û rê û resmên wê hene.

‘Heyv perde digre’

Me duh şahidiya yek ji kevintirîn kevneşo-
piya civaka Êzidî kir. Li gorî çand, bawerî 
û kevneşopiya resen a civaka Êzidî dema 
ku heyv were girtin ango pêşiya beşekê 

ji wê bê girtin wiha nav lê dikin wisa tê 
qalkirin; “Heyv perde digre” mirovê ku 
destpêkê vê bibîne, hêviyeke xwe dixwaze. 
Beroş û kevçiyek tînin da ku deng derbixin.
Zarokên ku meha xwe tije kiribin bi wê 
teniya beroşê nîşan dikin. Teniya binê 
beroşê li eniya zarok dixin, weke ku bi 
ya mehê nekeve. Desmalekê şil dikin û 
pêşberî heyvê radixin. Wê desmalê sê 
caran radixin, her sê cara ku zuha dibe 
tê şilkirin û radixin.

Şerê li dijî tarîtiyê

Ev kevneşopî ji berê ve heye lê berê avêtina 
guleyan tunebû, zêdetir bi beroş û kevçi-
kan deng derdixistin. Di rastiyê de dikare 
werê gotin ku şerekî bi tarîtiyê re ye. Hemû 
civak wisa bawer dike ku bi derxistina 
deng, wê ew heyv neyê girtin. Ji ber wê jî 
di her malekê de, di her kolanê de kesên 
ku vê yekê dibihîsin bi derxistina deng 
beşdarî wê baweriyê dibin.  
Di şeva 28’ê Cotmehê, seat 11: 30’an 
de beşeke biçûk a heyvê reş bû. Dengê 
ku hatin derxistin ji hemû cihê dihatin 
bihîstin. Dû re ji tevahiya Şengalê dengê 
guleyan, bi kevçika lêdana beroşê û hwd. 
hat. Dengê ku dihat derxistin weke rîtmeke 
muzîkê bû. Em bi vê kevneşopiyê re dîsa 
bûn rêwiyên dîroka kevnar û resen a ci-
vaka Êzidî.

Erdelan Bekir ew hunermende ye ku 
di destpêka temenê xwe de rêbaza 
têkoşînê ya ji bo azadiya Kurdistanê 
hilbijartiye. Huner cihekî mezin e di 
jiyana wê de girtiye. 14 sal di ser wefata 
hunermend Erdelan re derbasbûye 
lê hîna jî deng û rengê wî di bîra 
guhdarvanên wî de maye.
Hunermend Erdelan Bekir di Payîza 
1966’an de li taxa Xaneqa ya Hewlêrê 
hatiye dinê. Hîn di temenê zarokatiyê 
de daxwazek wî ya zêde li ser stran 
gotinê hebû. Ji ber ku ew ji nava mal-
batek Kurdperwerbû hertim di xema 
parastina gelê xwe, çand û hunera 
Kurdî de bû.

Di jiyana Erdelan de pêşmergetî û 
huner

Erdelan Bekir hîna di temenê 18 saliyê 
de tevlî nava hêzên pêşmerge dibe û 
di nava tugaya 86’ an a beranetî de 
dest bi xebatê dike.
Piştî enfalê jî di nava rêxistinên YNK’ê 
de li nav Hewlêrê bi awayekî veşartî 
dest bi xebata dike. Di dema raperînê 
de jî cih digire û di rizgarkirina çend 

taxên bajêr de fermandarî jî hêzeke 
re dike.
Di dawiya sala 1991’an de diçe dervayî 
welat û li welatê Swêdê niştecih dibe. Bi 
qasî 15 salan li xerîbiyê jiyan kir. Di salên 
li xerîbiyê jiyan dikir de jî hêskirina xak 
û welat tu carî ji cem wî kêm nebû. Ji 
ber wê hertim  digot; “Ez qet hîs nakim 
ku ez li derveyî Kurdistanê me, ez her 
tim difikirim ku ez li Kurdistanê me.”
Erdelan Bekir yekem berhema xwe di 
sala 1986’ an de bi rengê kasêt belav 
kir. Di sala 1993’yan de li Swêdê ye-
kem albuma xwe derxist. Bi giştî pênc 

albûmên wî hene. Hinek ji berhemên wî 
mûzîk û gotin wî bi xwe amadekiriye.
Hunermend Erdelan Bekir roja 10’ê 
Cotmeha 2009’an ji ber nexweşiyek 
demdirêj li yek ji nexweşxaneyên 
Swêdê koça dawî dike. Piştî çar ro-
jan jî cenazeyê wî vedigerînin Başûrê 
Kurdistanê û di roja 15’ê Cotmehê de 
bi merasîmek girseyî li goristana Şêx 
Ehmed ya li Hewlêrê tê veşartin.
Heta niha jî guman li ser şêwazê we-
fata wî heye û tê gotin, ji ber rexne û 
helwesta wî ya li beramberî desthilat 
û hukûmeta Herêmê ew hat jehrîkirin.

Dengek hertim zindî: Erdelan BekirPisporên avhewayê ji bo 
pêşerojek domdar bang kirin

Di baweriya Êzdayetiyê de 
şopên resen

Zozan Cizîrî R-2

Dayê Meqbûle xwedawenda 
hemdem a Kurdistanê ye

Ahmed Aktaş R-4

Zihniyetên cêwî 
Receb û Netanyahu

Sîpan Şînda R-7

Di mêtîngeriyê de 
rola qesir û xanîyan 

Ew dihêle destê min bikeve nav 
pora wî:
-Ew wisa dike ku ez lê bidim.
Ew dirî em dikevinê:
- Ew sûc dike lê em tên sûcdarkirin.
Ez bûm dizê sola xwe: 
- Digel ku ez xwedîmaf bûm jî ez ji 
axaftina xwe poşman bûm. 
(Dema yek xwedîmaf be lê yê li 
hemberî wî bi axaftina xwe wisa bike 
ku neheq were dîtin hingê tê gotin)
Ez ketim gora wî:
- Wî sûc kir ez sûcdar derketim.
Ga cot nedikir mirêba minêminê 
dikir:
- Yê sûc kirî dengê xwe nake, yê 
din sûcdar diparêze. 
Garanê moz kir, gavên gazind ji 
kerê kir:
- Yê sûcdar nabîne, yê belengaz 
sûcdar dike.
Girra xwe bi destê min derman 
neke:
- Şaşîtiya te kirî bi min nede 

serrastkirin.
Guneh giran in: 
- Sûcdarkirina yekî bê ku mirov ji 
sedî sed bizane ku kiriye, gunehekî 
mezin e; bê ku mirov  baş bizane, 
sûcdarkirina mirovan pir xirab e. 
Gûyê hişk bi mirov ve nazeliqe:
-Eger mirov tiştek nekiribe, ti kes 
nikare mirov sûcdar bike.
Hem diz e, hem daberiz e:
- Hem neheqiyê dike, hem xwe 
xwedîheq dibîne.
Hem diz e hem topiz e:
- Bi heman wateyê.
Hê me negotî tir, got li ser vî:
- Hê me tiştek nekirî em sûcdar kirin; 
hê me gotinek negotî em neheq 
derxistin.
Hingiv dixwe mêşan berdide me:
- Ji bo kesê sûdê ji tiştan digire lê êşê 
bi kesin din dide kişandin tê gotin.
Hin hingiv dixwin û mêş bi hina 
ve didin:
- Hin keyf û zewqê dikin hin jî êşa 

wê dikişînin.
Ji ber keçeliya xwe:
- Ji xwe ditirse; sûcê wî heye.
Ji devê min û guhê te:
- Ez eşkere ji te re dibjim; bizane ka 
te çi kiriye, li xwe haydar be.
Jê nayê şûştin:
- Xizmê wî ye; nikare bêje têkiliya 
min pê re nîne.
Jixwe te coya avê biriye:
- Jixwe te kar xirab kiriye; jixwe tişta 
nebaş te kiriye; tişta ku wê bibûya 
jixwe te kiriye. 
- Te dawî lê aniye; te cihê axaftinê 
nehiştiyê.
Keçelo, navê min li te kumê min li 
serê te/navê min li te qotik li serê 
te/şeko peko, navê xwe li hevalê 
xwe ko.
- Dema yek tiştekî nebaş dike yan 
dibêje, lê ji hin din re dibêje te wisa 
kiriye hingê tê gotin.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

BI RIHÊ BERXWEDANA ZINDANAN 
WÊ AZADIYA RÊBER APO PÊK WERE
Çalakiya Girava Birçîbûnê ya Dorveger ku di 27’ê Mijdarê de, bi armnca tevlîbûna kampaniya 
cîhanî ya azadiya Rêber Abdullah Oaclan li girtîgehên Bakurê Kurdistanê û Tirkiyê hatibû 
destpêkirin di roja xwe ya 7’an de berdewam e. Girtiyên di girava birçûbûnê de ne wiha gotin: 
“Moral û coşa me gelekî zêde ye, em çiqasî bi rihê azadiyê hêzê bigrin em ê ewqasî nêzî azadiyê           
bibin. Govenda azadiyê ya li çiyê ruh dide bedena me.”R-3

‘Divê ji bo azadiya Abdullah 
Ocalan Ewropa bikeve nava tevgerê’

Jina azad civakeke azad ava dike
Cîgera Desteya Jinê ya Herêma Cizîrê 
Hiweyda Mihemed diyar kir ku tundiya 
li dijî jinê ku ji serdema Someran destpê 
kiriye, heta roja îro bi rêbazên cûda 
berdewam e û got, li hemberî tundiyê asta 
têkoşîna jinan roj bi roj bilindtir dibe.R-2

Nûnerê Tevgera Potere al Popolo a Îtalyayê 
Maurîzîo Coppola diyar kir ku paradîgmaya 
Rêberê Gelê Kurd Abdullah Ocalan ji bo wan 
çavkaniya îlhamê ye û got: “Divê ji bo azadiya 
Abdullah Ocalan Ewropa bikeve nava tevgerê.”R-3

Koçberî, yek ji 
lingên şerê taybet 

yê xeternak e 

Koçberî ji destpêka 
dîroka mirovahiyê ve 
heta roja îro tê kirin û 
diyardeyeke xeternak 
e. Ji bo pêkanîna 
guhertina demografî 
koçberî  weke amûrekê 
serke di destê dewletên 
desthilatdar de ye û ji bo 
derbiderkirinê  civakan 
beşeke şerê taybet e.R-6

‘Li Efrînê mirov, 
çand û xweza 
jî tên qirkirin’

Berdevkê Rêxistina 
Mafên Mirovan a Efrînê, 
Mihemed Ebdo diyar kir ku 
dewleta Tirk a dagirker û 
çeteyên li Efrîn qirkrineke 
mirovî, çandî, xwezayî 
û olî didin meşandin û 
sûcên dijmirovî pêk tînin. 
Herwiha destnîşankir ku ew 
derbarê sûcên dagirkeriyê 
de raporeke giştî amade 
dikin û wê radestî aliyên 
têkildar bê kirin.R-5

‘Şoreşa 19’ê Tîrmehê wêje, ziman û çanda kurdî vejand’
Nivîskar û rexnevanê kurd  Xalis Misewer anî ziman ku  şoreşa 19’ê 
Tîrmehê wêje, nivîs, çand û zimanê kurdî li pêş xist û parast. Di heman 
demê de diyar kir ku rexne ji bo pêşxistina ziman, wêje û asta nivîsê 
derman e.R-7

Ji hezarê salan ve heta roja îro, ji 
aliyê hêzên desthilatdar û pergala 
kapîtalîzmê ve bi rêbazên cuda jin 
rastî tundî û destdirêjiyê tên. Hêzên 
desthilatdar her dem hewil didin 
jinan wekî amûr bikar bînin û vîn 
wan pûç bikin. Bi avabûna Tevgera 
Azadiyê re, herwiha bi belavbûna 
felsefeya Rêber Apo jinên kurd 
qeydên bindestiyê şikandin û 
li hemberî tundî û çewisandinê 
serî hildan. Bi destpêkirina şo-
reşa 19’ê Tîrmehê re jinên kurd 
li Rojava pêşengtiya şoreşê kirin, 
di tevahiya qadan de cih girtin û 
gelek destkeftî bi dest xistin. Yek ji 
destkeftiyên jinê li bakur û Rojhilatê 
Sûriyê, avakirina desteya jinê bû, 
armanca sereke ji avabûna wê jî 
parastin û rêxistinkirina jinê bû. 
Piştî wê jî gelek rêxistinên jinan 
hatin avakirin û ji bo azadiya jinê 
têkoşîneke berbiçav tê meşandin.
Di derbarê têkoşîna jinê ya li 
hemberî tundiyê Cîgera Desteya 
Jinê ya Herêma Cizîrê Hiweyda 
Mihemed ji rojnama me re axivî.

Hiweyda Mihemed diyar kir ku 
piştî şoreşa 19’ê Tîrmehê, ji bo 
parastin û rêxistinkirina jinê, Des-
teya jinê hat avakirin û wiha got: 
“Di civaka me de jin ji aliyê ma-
labt, bav, bira û hevînjînên xwe 
ve rastî tundiyê dihatin. Hin jin 
dema ku rastî tundiyê dihatin, tu 
kesî pêştgiriya wam nedikir. Ji bo 
wê me pêdivî dît ku em sazî û 
rêxistinên jinan bidin avakirin û li 
hemberî hişmendiya mêr-dewlet 
ya ku bi hezarên sala hatiye fe-
rizkirin, civakeke sincî, wekhevî û 
demokratîk were avakirin. Herwiha 
bi wan navendan jî em hewl didin 
ku pirsgirêkên jinan çareser bi-
kin. Kar û xebatê Desteya jinê di 
aliyê çavdêrî, guhdan û parastina 
mafê jin û zaroka de ye. Şopandina 
Desteya Jin bi giştî ji bo xizmeta 
û pêşketina jinê ye, herwiha ji bo 
guhertin û veguhertinê di hundirê 
malbat û civakê de jî pêk bîne.” 
‘Ji serdema Someran ve tundiya 
li ser jinan dest pê kir’
Hiweyda Mihemed bal kişand ser 
roja 25`ê Mijdarê û wiha got: “Her 

sal 25`ê Mijdarê weke roja cîhanî 
a tekoşîna li hemberî tundiya li 
ser jinê tê bi bîranîn, lê destpêka 
tundiyê berî 25`ê Mijdarê ji Some-
ran ve hatibû destpêkirin, dema ku 
şoreşek li hemberî civaka xwezayî 
hat destpêkirin, di wir de şikenan-
dina herî mezin ya jinê bû, ji ber 
di civaka xwezayî de jin rêvebera 
civakê bû, ew civak bi wekhevî 
bi rêve dibir, lê bi avabûna şa-
restaniya Someran ve, rola jinê 
têk bir û tekoşîna jinê li hemberî 
hişmendiya mêr ji wir ve dest pê 
kir û heta roja îro berdewam e. 
Dîroka 25`ê Mijdarê her kes nas 
dike, bûyera her 3`ê xweşkên ku ji 
aliyê Tiroxeylo rastî tundiyê hatin 
û ji ber tundî qebol nekirin hatin 
kuştin, herwiha li hemberî zihi-
neyeta Tiroxeylo Mîrîvala xweşka 
jinên ku hatin kuştin, hişt ku roja 
25`ê Mijdarê bibe rojeke cîhanî 
ya tekoşîna li hemberî tundiya li 
ser jinê.”
 ‘Jina azad civaka azad ava dike’
Cîgera Desteya Jinê ya Herêma 
Cizîrê Hiweyda Mihemed axaf-

tina xwe wiha qedand: “Civaka 
ku tê de tundî li ser jinê hebe, 
tundî li ser civakê ye jî heye, ji bo 
wê jî tekoşîneke xurt tê xwestin 
da ku ev tundî bê rawistandin û 
bi dawî bibe. Heta niha jî tundî li 
hemberî jinê nehatiye rawistandin 
lê berxwedana jinê jî li hemberî wê 
berdewame. Hêvî hene ku jinên 
azad bên avakirin, jina azad civaka 
azad ava dike.Di tevahiya qonaxan 
de jinê li hemberî çewisandinê 
têkoşîn kir, ji serdema Someran 
û heta niha têkoşîna jinê dewam 
dike. Ji bo ku têkoşîn li hemberî 
tundiyê berdewam be, bi sedan 
jinan berdêl dan, mînaka herî me-
zin jî dema ku çeteyên DAIŞ`ê 
derbasî axa me bûn jinan bi hêz û 
berxwedaniyek xurt tekoşîn kirin 
û çeteyên DAIŞ`ê têk birin. Ban-
ga min ji tevahî jinan re ku asta 
têkoşînê bilind bikin. Bi yekîtiya 
jinan jî li hemberî tundiyê wê zih-
niyeta mêr bê şikandin.”

Bi armanca parastina mafê teva-
hiya jinên Sûriyê, Meclisa jinên 
Sûriya di sala 2017’an de hat da-
mezrandin û yekemîn konferansa 
xwe li bajarê Minbicê li dar xist. 
Rêvebera Ofîsa Meclisa Jinên 
Sûriya ya bajarê Qamişlo Mekiya 
Hiso diyar kir ku herî zêde jin 
rastî êriş û binpêkirinan tê, ji ber 
wê pêwîstî hebû ku meclisek ji 
bo jinan li ser asta Sûrî were 
avakirin.

Meclîsa Jinên Sûriyê ya bi xebatên 
xwe pirskirêkên jinan çareser dike, 
ji jinên eşîran heya komeleyan, 
meclîsa jinan gelek kes anîn ba 
hev û rê li ber tevlîbûna jinê ya 
qada siyasî vedike.
Meclîsa Jinên Sûriyê ya ku di 8’ê 
Îlona 2017’an de avabûye bi hiş-
mendiya ku doza jinê cîhanî ye 
karê xwe ber bi Rojhilata Navîn ve 
berfireh kir. Meclîsa Jinên Sûriyeyê 
kongreya xwe damezrînerî li bajarê 
Minbicê lidarxistin, kongreya du-
yem jî di Cotmeha 2018’an de li 
Dirbêsiyê ya girêdayî navçeya 
Amûdê li lidarxistin.
Armanca Meclîsa Jinên Sûriyê li 
Bakûr û Rojhilatê Sûriyeyê avaki-
rina civakek exlaqî, demokratîk e 

û jin beşdarî guherîna makzagona 
nû ya welat bibin ku mafê wan tê 
de misoger be, her wiha ji bo jin 
hişyar bibin û xwedî biryarbin û 
hemû mafên xwe nasbikin hewil 
dide zemînek çandî ava bike.
Derbarê kar û xebatên Meclisa 
Jinên Sûriyê,  rêvebera Of îsa 
meclisê ya bajarê Qamişlo Mekiya 
Hiso ji Rojnameya me re axivî.

Yek dengiya jinê li dijî tundiyê

Mekiya Hiso diyar kir ku ji ber 
êrişên li dijî jinan pêwîstî hebû ku 
meclisek ji bo jinan li ser asta Sûrî 
were avakirin û wiha got: “Da ku 
jin karibe di her beşên jiyanê yê 
heyî de cihê xwe bigire, çi aliyê 
abûrî, ragihandin, zanistî, civakî 
û siyasî be jî, herwiha da ku di 
destûra Sûriyê de mafê jinan bê 
parastin û jin were naskirin, mec-
lisa jinên Sûriyê hat avakirin. Ji 
tevahiya erdîngariya Sûriyê me 
jin anîn gel hev û sîwanek ji wan 

re avakir. Me ji jinên êlan dest pê 
kir. Ji ber ku di nava êl û eşîran de 
hişmendiya zilam tê meşandin.”

Kar û xebatên Meclisa 
Jinên Sûriyê

Mekiya Hiso diyar kir ku wan ji bo 
jinan gelek semîner li dar xistin 
û  wiha pê de çû: “Ji bo ku tun-
diya li ser jinê  were rakirin, em 
semîneran û panêlan li dar dixin, 
herwiha di nav pilanên me de ye ku 
em herin gundan, ew gundê wekî 
Til Hemîs,  Til Berek ku hişmen-
diya zilam serdeste. Li wir jî em 
ê jinan bibînin û li pirsgirêkê wan 
guhdar bike. Em ê gav bi gav nêzî  
jinên wan bibin destpêkê  ji wan 
re behsa kar û xebata xwe bikin, 
da ku xwestek di hundirê jinê  de 
çêbibe  ew jî  li ser xwe bi axivin 
ku rastî çi tên, di heman demê de 
li van gundan em ê  semîneran li 
dar bixin. Ji helebê heta Qamişlo 
kar û xebatên me tên meşandin, di 
mehê de em  nêzî 10 çalakiyan li 
dar dixin, herwiha di Kampan de 
jî  ji aliyê derûnî, tenduristî û çawa 
jin parastina xwe bike semîner û 
çalakiyan li dar dixin. Ev çalakî di  
kempa Waşokanî, Mehmûdiyê û 
kampên ku li  Minbic û Reqane jî 
tên li dar xistin.  

 ‘Jin Jyan Azadî’

Endama Meclisa jinên Sûriyê û 
Rêvebera Ofîsa Qamişlo Meki-
ya Hiso di dawiya axaftina xwe 
de wiha got: “Em her dem li ser 
zagon û pîvanên navneteweyî 
yên mafê jinan semîneran didin,  
zagonên jin yên ku di  desteya 
jin de li darxistine,  di peymana 
Sîdaw de ya ku ji bo çareserkirina 
pirsgirêka jin di navdewletî de, 
gava me zagonên desteya jin  ya 
li vir hate avakirin, hevrûkirinek 
di navbera van zagonan û yên 
peymana sîdaw de çêkirin, gelekî  
wek hevbûn , ev yek jî bandorê li 
derdorê dike, gava me zagonên 
xwe  ji jinên şamê re rêkirin, pir 
kêfxweşbûn û daxwaz kirin ku li 
cem wan jî ev meclis hebe, niha 
em hewil didin wek meclisa jin li 
Elmaniyayê jî avabikin, hêviya me 
ew e ku em bikaribin li Şamê jî 
ava bikin, ji ber ku fermiyet li wir 
nîne herdem jin li wir bitirsin, di 
heman demê de em wek meclisa 
jinên Sûriya karibin  bibin roleke 
sereke  di çareserkirina pirsgirêka 
Sûriyê de û karibin jina Sûrî ji vê 
êş û azarê xilas bikin, heya ji me 
were em ê destekbin û bi yek dengî 
bang bikin ‘Jin Jyan Azadî’”

JIN2 7 ÇAND Û WÊJE

Hemza Sêvo/ Qamişlo

Ronaz Silêman/Qamişlo

Ayşa Silêman/ Qamişlo

Jina azad civakeke azad ava dike

Armanca avakirina Meclisa Jinên Sûriyê 
 parastina mafên jinan e

Cîgera Desteya Jinê ya Herêma Cizîrê Hiweyda Mihemed diyar kir ku tundiya 
li dijî jinê ku ji serdema Someran destpê kiriye, heta roja îro bi rêbazên cûda 
berdewam e û got, li hemberî tundiyê asta têkoşîna jinan roj bi roj bilindtir dibe.

‘Şoreşa 19’ê Tîrmehê wêje, ziman 
û çanda kurdî vejand’

Nivîskar û rexnevanê kurd  Xalis Misewer anî ziman ku  şoreşa 19’ê Tîrmehê wêje, nivîs, çand û zimanê kurdî li pêş 
xist û parast. Di heman demê de diyar kir ku rexne ji bo pêşxistina ziman, wêje û asta nivîsê derman e.

Nivîsîna bi zimanê kurdî, nirxan-
din û berhemdayîna pirtûkan û 
asta nivîskarên kurd têkildarê 
pêşxistina wêje mijarên girîng 
in û roleke berbiçav di warê 
pêşxistina asta rewşenbîrî û 
wêjeyî ya hemû nivîskaran de 
dilîze. Têkildarî heman mijarê, 
rexnevan û nivîskarê kurd Xalis 
Misewer bersiva pirsên rojna-
meya me da.
Hevpeyîvîn wiha ye:

Bi destpêkirina Şoreşa 19’ê 
Tîrmehê re gelek pirtûkên 
kurdî hatine çapkirin, vê şoreşê 
çiqasî derfet da nivîskaran ku 
bi zimanên xwe binvîsînin?

Şoreşa 19’ê Tîrmehê ji bo teva-
hiya nivîskarên kurd yên Rojava  
şoreşeke vejandinê bû ku zex-
meke mezin da van nivîskaran. 
Şoreş ji bo me kurdan azadî bi 
xwe re anî û derfeteke mezin a 
nivîsîna bi zimanê dayîkê li pêşiya 
nivîskarên kurd hat çêkirin. Wekî 
ku em dizanin beriya vê şoreşê 
rêjîma Be’isê zext û fişareke 
mezin li me kurdan dikir. Ziman, 
çand, wêje dîroka  me ji aliyê hu-
kumeta Şamê dihat qedexekirin. 
Herwiha nivîskarên kurd li Rojava 
wê demê nedikarîbûn binvîsînin. 
Hikumeta Şamê siyaseteke wisa 
dimeşand ku ji me re digot bi 
kurdî biaxivin lê nenivîsînin. 
Lewma gelek nivîskarên me jî 
neçar man ku bi erebî bixwînin 
û binivîsînin. Ez bi xwe jî yek ji 
wan nivîskaran bûm ku ji ber 
vê siyaseta ku li ser tevahiya 
gelê kurd dihat meşandin, wê 
demê min bi erebî dinvîsand û 
dixwend. Lê piştî ku şereş dest 
pê kir hertişt hat guhertin û ban-
doreke gelek mezin li nivîskarên 
kurd kir. Ji ber ku kurd bêpar 
bûn ji zimanê xwe û şoreşa 19’ê 
Tîrmehê bi pêşengtiya kurdan 
bû êdî derfet ji bo nivîskarên 
kurd jî vebû da ku ziman, çand 
û wêjeya  xwe biparêzin û li pêş 
bixin. Rêveberiya Xweser ji aliyê 
xwe ve di warê bidestxistin û 
çapkirina pirtûkên bi kurdî, ava-
kirina saziyên têkildarî zanist, 
wêje, çand, huner û ziman de 
gelek derfet da. Herwiha ge-
lek çalakiyên hunerî, wêjeyî û 
pêşangeh jî hatin li darxistin. Li 
aliyekî din jî tevlîbûna nivîskar û 
rewşenbîran bi destpêkirina vê 
şoreşê re heta astekê baş e û ji 
wê demê heya niha  nivîs û wêje 

gelekî li pêş ketiye, nivîskar û 
rewşenbîrên me pirtir bûne. Ev 
yek jî bi saya şehîdan û şoreşê ye, 
da ku em bêtir xwedî li şehîdan 
û şoreşa xwe, li çand, ziman û 
wêjeya xwe derkevin pêwîste xe-
bateke ji wisa berfirehtir were 
kirin. 

Di vê dema dawî de gelek 
berhemên wêjeyî, weke dîwan, 
roman, çîrok û hwd… li Rojava 
hatin çapkirin, gelo asta van 
berheman  gihaştine asta 
cîhanîbûnê?

Ji bo vê mijarê jî nivîskarên me çi 
di warê helbestê de, an şanoyê 
herwiha roman û hwd… de be 
pênûsa xwe gelekî bi kar anîne 
û nivîs dane pêşiya her tiştî. 
Nivîskarên me di dema heyî de 
xwe gîhandine asteke baş, lê hîna 
negîhaştine asta cîhan. Em nika-
rin bibêjin ku em ewqasî xurtin 
di nivîsê de, da ku em xwe li pêş 
bixin  xwendin, nivîs û xebata xwe 
ji wisa bêtir bikin. Xala herî girîng 
ji serkeftina her berhemekê ew 
e ku nivîskar berhemên cîhanî 
bixwîne, herwiha xwe têr û tijî 
bike ji zanînê û dest bi nivîsê 
bike. Nimûne jê jî rewşa helbestê 
û helbestvanên me. Em diza-
nin her cureyeke wêjeyî xwedî 
rêge û hunerekê ye, ger her 
helbestvanekî ku nû tevlî xebata 
nivîsê bibe û regezên helbestê 
nizanibe, herwiha helbestên 
cîhanî nexwendibe wê ti sûdê 
ji nivîsa xwe negire. Lewma divê 
helbestvan baş helbestên cîhanî 
xwendibin û paşê binvîsîne, ji 
civak û herkesî re bi xwîne. 
Tiştên ku min anîn ser ziman ji 
bo roman, çîrok, şano û hemû 
cureyên din yên wêjeyî re der-
basdar e. Bi vî hawî wê wêje, asta 
nivîsê û rewşenbîrî li cem me 
ava bibe. Em hîna di destpêka 
xebata xwe de ne û derfet li 
pêşiya me vekiriye. Di heman 
demê de baweriya me bi şiyan 
û zanîna nivîskarên  me heye 
ku wê bighêjin asta cîhanîbûnê 
di berhemên xwe de û ev yek jî 
demeke kurt dixwaze.

Nivîskarên Rojava xwedî 
berhmên wêjeyî yên cihêreng 
in, gelo wêjeya kurdî û rexneya 
wêjeyî di çi astê de ne û 
çiqasî nivîskar rexneyan ji bo 
berhemên xwe qebûl dikin?
  
Mijara Rexneyê di wêjeyê de 
xwedî girîngiyeke mezin e û bi 
rastî rexne di wêjeyê de barekî 
giran e, rexnevan û wêjevan 
radihêjin vî barî. Pêşketina 
wêjeyê bi asta tekûzbûn û awayê 
rexneyê ve girêdayî ye. Pirani-
ya wêjevanên me rexneyê ji bo 
berhemên xwe qebûl nakin, 
neketine wê asta ku bibin weke 
wêjevanên cîhanî ku rexneyê 
qebûl bikin. Lê hertim em di warê 
qebûlkirina rexneyê de lawaz in, 
ji ber vê yekê jî wêjeya me jî bi 
lez li pêş nakeve. Ez rexneyê 
ji bo pêşketina wêjeyê timî bi 

bijîşkê diranan dişibihînim, dema 
diranekî mirov biêşe û hecedarî 
hilkirinê be, ger wisa bimîne û 
mirov hertim jê binale lê dema 
bijîşk wî dranî hilbike wê mirov ji 
wê êşê xelas bike. Rexne jî ji bo 
pêşketina wêjeyê weke derman 
e û  wisa xwedî girngiyeke mezin 
e . Bi rastî sedema nepêşketina 
wêjeya kurdî ew e ku em di warê 
rexneyê de ne xurt in, lewma 
pêwîste em bêtir di aliyê rexneyê 
de xwe li pêş bixin. Li Rojava 
xebat ji bo rexneyê hatine ki-
rin, lê gelekî kêm in. Berhemên 
rexneyî bi zimanê kurdî kêm in 
û tev bi zimanên biyanî ne, lew-
ma em wergerê bo zimanê kurdî 
bi kar tînin, lê em astengiyê di 
warê têgînan de dibînin. Heta 
ku rexneya wêjeyî li cem me 
xurt bibe divê, koreyên zimanî 
ji bo çareserkirina pirsgirêka 
têgihan were avakirin. Herwiha 
semînerên rexneyî bi awayekî 
berfireh li zanîngeh û peyman-
gehan werin dayîn.  

Li Rojav em dibînin ku hejmarek 
ji nivîskarên kurd bêtirî xwe 
ber bi nivîsîna bi zimanê din ve 
diçin,tu vê yekê çawa dinirxîne 
û gelo nivîs û berhemên wan 
dikevin kîjan paşxaneya kurdî?

Bê guman di asta sereke de divê 
nivîskarên kurd bi zimanê dayîkê 
binivîsînin, biparêze û li pêş bixe. 
Di destpêkê de bila xizmeta civa-
ka xwe bike û bi zimanê gelê xwe 
binivîsîne, lê di heman demê de bi 
zimanê biyanî, weke erebî, inglîzî 
û hwd… binivîsîne. Ne qedexe 
ye ku bi zimanekî din bixwîne û 
binivîsîne, lê di warê nivîsînê de 
pêwîste li ser çand, dîrok û wêjeya 
kurdî bi zimanê din binivîsîne. 
Armanc jê  kurdan ,çand, dîrok 
û wêjeya me bi cîhanê bide nas-
kirin. Piraniya gelên cîhanê me 

kurdan nas nakin, lewma pêdivî 
bi danasîna kurdan bo cîhanê 
heye. Ger nivîskarên me pirtûkên 
xwe bi zimanê din binvîsînin û 
naveroka wan pirtûkan li ser 
wêje, ziman, dîrok çanda kurdî 
de be cihê sûdmendiyê ye. Û 
ger ti têkiliya wan berheman bi 
kurdan re tune be, wê nekeve 
xizmeta gelê kurd de. Em di dema 
niha de pêwîstiya gelê kurd bi 
pêşxistina ziman, rexne û wêjeya 
kurdî heye. Di heman demê de 
pêwîst nake em li ser wêje û za-
nista gelên din binvîsînin. Mijara 
pirtûkxaneya kurdî û berhemên 
nivîskarên kurd yên ku bi zimanê 
din gelekî tê nî qaşkirin. Li 
gor min her nivîskarekî ku bi 
nivîsa xwe sûdê bide gelê kurd, 
ger erebî jî be tiştekî neşaş e. Lê 
timî ez dubare dikim nivîsîna bi 
zimanê dayîkê ji bo nivîskarên 
kurd û civaka kurdî li Rojava tişta 
herî girîng e.

Ramangeh
Dayê Meqbûle 
xwedawenda 

hemdem a 
Kurdistanê ye

Zozan Cizîrî 
Dayîk, serwera civakê ne, domda-
ra kevneşopiya nirxên dîrokî yên 
xwedawendiyê ne, dibistana zanis-
ta civakî ne. Ew xwedawenda ku, 
ji rehma xwe mirovahî welidandi-
ne, ji pêsîra xwe ya pîroz mijandi-
ne, bi ked û xwêdana xwe mezin 
kirine. Lewre dayîk heman demê 
de tac û rûmeta gelan e. Dayê 
Meqbûle Özer jî, îro nasnameya 
wan Xwedawendên bi ked û zanis-
ta xwe, bi welatparêzî û dilpakiya 
xwe li ser text û tacên Neolîtîkê 
rûniştîn temsîl dike. Diyar e vê 
hêza dayîkê tirs xistiye dilê dew-
leta Tirk a dagirker û qirker. Ji bo 
wê ne li temenê dayê Meqbûle ku 
gihiştiye 81’ê, ne jî li rewşa wê ya 
tenduristiyê dinêre û tenezûl dike 
vê dayîka ku êdî ji ber pirsgirêkên 
xwe yên tenduristiyê nikare 
pêwîstiyên xwe yên jiyanî dabîn 
bike, bixe zîndanê. Hukûmeta 
AKP-Erdoganê faşîst-qirker a li 
ber hilweşînê, bi vê nêzîkatiya 
xwe ya seyr û ecêb careke din 
eşkere kir ku, tu têkiliya xwe bi 
taybetmendiyên Îslamî, însanî, 
huqûqî û exlaqî re nema ye. Ew 
bi gotina herî rast, hukûmeteke 
faşîst, şerûd û dijî jin e. Hest û 
fikra desthilatxwaziyê ew kiriye 
Fir’ewnê zalim û riswayî. 
Ji bo Dayê Meqbûle tawanê ku 
dozgerên Erdogan nîşan didin 
gelo çi be baş dibe? Wekî her 
car çîroka derew a “xizmeta 
terorê”! Dayê Meqbûle ku gira-
niya xwe di nav civakê de heye, 
wek pîrik xizmetek baş ji jinên 
ducanî re kiriye, hesta xwe ya 
Kurdperweriyê li pêş e, îro vê 
tawana derew lê dikin. Jixwe wekî 
dunya alem dizane, di nav rejîma 
faşîst a Erdogan de bi qanûnên 
sixte însan tawanbar kirin wekî tu 
qurtek av vexwî pir hêsan bûye. 
Lê belê ji bo dayîkeke ku temenê 
xwe gihiştî 81 salî, bi ser de ji ber 
pirsgirêkên tenduristiyê êdî nikare 
xwe li ser lingan bigere û bêy 
destek gavekê bavêje, bi tawanên 
derew xistina zîndanê, ev wijdanê 
mirovahiyê diêşîne. Lazime 
hestên mirovahiyê evqas jî neyê 
binpêkirin!    
Li hemberî vê sîstema zilm 
û dagirkeriyê helwesta Dayê 
Meqbûle gelekî birûmet û bi-
lind e. Di vê rewşê de jî Dayê 
Meqbûle ne li hemberî zilma 
dewletê serê xwe ditewîne, ne di-
tirse; berevajî wekî sekna Dayîkên 
Xwedawend dibêje, “mesela min 
ne girtin û ketina zîndanê ye, ez li 
ber kesên di zîndanê de dikevim 
ku wê xizmeta min bikin, wê bi 
min re biwestin. Ez naxwazim li 
ser wan girtiyan bibim bar.” Ev 
sekna Dayîkê ji bo hemû dayîk û 
jinên Kurd derseke herî hînker a 
jina têkoşer û serbilind e. Di vir 
de eşkere dibe ku, di kesayeta 
Dayê Meqbûle de êrîşeke herî 
bêexlaq û bêwijdan li ser hemû 
dayîk û jinên Kurd heye. Ev 
êrîşeke şikandina îradeyê ye, ev 
êrîşeke tunehesibandina nirxên 
mirovahiyê ye. Li dijî vê êrîşa 
faşîst û bêexlaq helwesta civakî ya 
pêwîst raberkirin erka her însanek 
xwedî rûmet û keramet e. 
Dayê Meqbûle Xwedawenda me 
Kurda ye, Taca Pîroz a li serê her 
jinekê ye.

Di 
mêtîngeriyê 
de rola qesir 

û xanîyan 
Sîpan Şînda

Mêtîngerî, yek ji bela serê mirovatiyê 
ya herî mezin e. Ji roja mêtîngeriyê dest 
pê kirî û heta niha wê çi rihetî nedaye 
mirovatiyê.
Di rîrokê de mêtîngerî ne tenê neyarê 
mirovahîyê ye, her weha neyarê 
xwezayê ye, yê ajala ye, yê dar û bera 
ye, yê çandê ye, yê civakê ye. Ji bûna 
ku mêtînger du diravan bi dest xwe ve 
bînine, ew dikarine bi milyonan mi-
rov, dar, sewalan qir bikine; dar û ber 
û çiyan bihelînine. Xweza û parastina 
xwezayê qet ji wan re ne xem e. Ew 
tenê li pey berjewendî û desthilatdariya 
xwe ne. Keyf û selteneta wan, ya jin û 
zarok û malbata wan ji hemû tiştî ji wan 
re girîngtir e. Hemû xweza yek derbê 
de bête şewitandin, sewalên dinyayê 
hemî yek derbê de qir bibin, mirovatî 
hemû ji birçan biçe helakê ne di xema 
wan de ye. 
Mêtînger, ji bûna desthilatdariya xwe 
xurt bikine û dewama wê bînine, gelek 
rêbazan bi kar tînin. Yek ji van nav û 
nîşanan jê, heta ya herî girîng, qesir 
û xanîyên ku mêtînger ji xwe re li ser 
xaka ji alîyê wan ve hatî mêtîngerkirin 
çêdikine. Di dinyayê de gelek mînakên 
wan hene. Ew bi wan qesir û qona-
xan mezinahiya xwe, hêza xwe, şete-
fata xwe didine nîşan. Lê ew şetefata 
wan li ser rijandina xwîna feqîr û jar û 
gelên bindest e. Bê goman mêtîngeran 
di dîrokê de li Kurdistanê ji gelek 
mînakên van qesran çêkirine. Ka em li 
du mînakan binêrin e. 
Yek ji van mînakên ji aliyê mêtîngerên 
Osmanîyan ve li Kurdistanê hatî çêkirin 
jê, Qesra Îsaq Paşa ye. Ev qesir, mînaka 
destihaltdariya wan ya 500 salan li 
Kurdistanê domkirî ya herî zêde berbi-
çav û tê zanîn e. Ev qesir tam mînakek 
baş ya mêtîngerîyê ye. Temelên qesrê di 
sala 1685ê de tê avêtin. Qesir di cihekî 
gelekî xweş û raserî deşta Bazîdê hatiye 
avakirin. Dema tu derdikevî qesrê, tu 
heta Çiyayê Agirî dibînî. Weke teyrek 
dane li serê tehtekî bilind û li gelîyekî 
kûr feke. Şetefata qesrê mirovî di bin 
bandora xwe de dihêle. Qesir demekî 
dirêj bûye cihê birêvebirina herêmê. 
Ango weke baregeha rayedarên 
Osmanîyan hatiye bikaranîn û çi zilm 
û zora li gelê Kurd û Ermenî hatî kirin 
ji wê qesrê hatiyê birêvebirin. Hemû 
planên ku li ser herêmê, bi taybetî ji 
li ser gelê Kurd û Ermenî bi riya wê 
Qesrê hatine pêk anîn. 
Mînakeke din ya ku sembo-
la mêtînageriya Osmanîyan ya li 
Kurdistanê jê Qesra Hemîdîyê ye. 
Piştî di sala 1892 an de ji aliyê siltanê 
Osmanîyan Abdulhemîdê II yan ve 
biryar tête dayîn ku Alayên Hemîdîyê 
li Kurdistanê bêne avakirin, ev qesir jî 
ji bûna bibe baregeha wan alayan tête 
çêkirin. Qesir li başûrê rojavayê kelha 
Cizîrê de, li tenişta qesra Mîr Bedir-
xan hatîye çêkirin. Li ber çemê Dîclê, 
alîyek yê wê Çîyayê Cûdî ye û alîyê 
din jî Çîyayê Gabar e. Fermandarê 
Alayên Hemîdîyê (hêzên leşkerî yên 
herêmî ne) Mistefa Paşa (Mistê Mîrî) 
ji wê qesrê herêm birêve biriye. Weke 
tê zanîn, ev Alayên Hemîdîyê, ji bûna 
fitna di navbera gelên herêmê de gur-
tir bike têne avakirin. Abdulhemîdî ew 
alay li ser navê xwe dane avakirin û 
gelek neqencî bi destê wan dane kirin. 
Piştî Şerê Cîhanê yê yekemîn, qesir dîsa 
dibe baregeha qeymeqamîya Cizîrê û 
herêm ji wê derê tête birêvebirin. Heta 
niha jî ew weke sembola mêtîngerîyê li 
ber çavên gelê Kurd e. 
Bê goman gelek tişt hene ku mirov di 
vî warî de bêje. Bi kurt û kurmancî, 
mêtînger dixwazine ku piştî ew ji wê 
derê qewitîn çûn jî, nav û nîşanê wan 
li wê derê bimîne. Riya herî baş jî ji bo 
wan çêkirina van qesir û xanîyan e.

Çalakiya Girava Birçîbûnê ya 
Dorveger ku di 27’ê Mijdarê 
de, bi armnca tevlîbûna kam-
paniya cîhanî  ya azadiya Rêber 
Abdullah Oaclan li girtîgehên 
Bakurê Kurdistanê û Tirkiyê 
hatibû destpêkirin di roja xwe 
ya 7’an de berdewam e. Girtiyên 
di girava birçûbûnê de ne wiha 
gotin: “Moral û coşa me gelekî 
zêde ye, em çiqasî bi rihê azadiyê 
hêzê bigrin em ê ewqasî nêzî 
azadiyê bibin. Govenda azadiyê 
ya li çiyê ruh dide bedena me.”

Bi daxwaza azadiya Rêberê Gelê 
Kurd Abdullah Ocalan û çare-
seriya pirsgirêka Kurd di 10’ê 
Cotmehê de kampaniya cîhanî  
ay bi dirûşmeya ‘Ji Abdullah Oca-
lan re azadî, ji pirsgirêka Kurd re 
çareseriya siyasî ’ destpê kir. Ji 
çar aliyên cîhanê, akademîsyen, 
rojnamevan, rêxistinên civakî yên 
sivîl, partiyên siyasî, parlamenter, 

aktîvîstên têkoşerên maf, fîlozof, 
kesên hêjayî xelata aştiyê ya nobelê 
hatine dîtin, nûnerên rêxistinên ji-
nan û kesayetên azadîxwaz tevlî 
kampaniyê bûn. 
Kampaniya ku ji 74 navendên 
cîhanê destpêkir, di demeke kin 
de li tevahiya cîhanê belav bû û 
jimara navendên cîhanê yên ku 

tevlî kampaniyê bûn 100 derbas kir. 
Li her çar perçeyên Kurdistanê jî ji 
bo piştgiriya kampaniyê çalakiyên 
bi heybet hatin li dar xistin û hîn 
jî ev çalakî dewam dikin.
Di çarçoveya piştgiriya kampaniya 
azadiya Rêber Abdullah Ocalan, 
li girtîgehên Tirkiye û Kurdistanê 
di 27’ê Mijdarê de çalakiya greva 

birçîbûnê ya dorveger ku wê heta 
15’ê Sibatê berdewam bike, hatibû 
destpêkirin. Li gorî  Hevserokê 
Şaxa Komeleya Mafên Mirovan 
(ÎHD) a Enqereyê Omer Faruk Yaz-
maci  ku li Anatolyaya Navîn li 21 
bi giştî jî li 104 girtîgehan greva 
birçîbûnê dest pê kiriye. Herwiha 
girtiyên ku di girava birçîbûnê de 
ne wiha gotin; “Moral û coşa me 
gelekî zêde ye. Bi ruhê azadiyê em 
çiqasî hêzê tevlî xwe bikin ewqasî 
em ê nêzî azadiyê bibin. Govenda 
azadiyê ya li çiyê ruh dide bedena 
me. Her tim bi başî, govendê û bi 
coş bimînin.”
Hêjayî bibîranînê ye ku di 26’ê 
Mijdarê de girtiyên ji doza PKK û 
PAJK’ê bi daxuyaniyekê ragihan-
din ku wê bi greva birçîbûnê ya 
dorveger tevlî kampaniya Cîhanî 
ya 10’ê Cotmehê bibin ku ji bo 
azadiya Rêberê Gelê Kurd Abdul-
lah Ocalan û çareseriya siyasî ya 
pirsgirêka Kurd destpê kiriye.Di 
heman daxuyaniyê de hat gotin ku 

ewê bi Çalakiya Greva Birçîbûnê 
ya Dorveger tevlîbûna xwe ya ji bo 
pêngava ‘Ji Rêber Apo re Azadî, ji 
Pirsgirêka Kurd re Çareserî’ nîşan 
bidin. Herwiha di daxuyaniyê de 
hat tekez kirin ku ew ê li her qa-
deke ya girtîgehê plan û hejmara 
kom û roja çalakiya xwe ya greva 
birçîbûnê ya dorveger, li gorî şert 
û mercên xwe diyar bike, herwi-
ha kesên nexweş, kal û du sal ji 
bidawîbûna cezayên wan re mane, 
wê tevlî çalakiyê neyên kirin.
Di dawiya daxuyaniyê de jî wiha 
hatibû gotin: “Bi vê wesîleyê em 
27’ê Mijdarê salvegera 45’emîn a 
damezrandina partiya xwe PKK’ê 
bi pêngaveke nû ya berxwedanê 
pêşwazî dikin, bi hestê dilsoziyeke 
mezin Rêber Apo ku paradîgmaya 
jiyana azad diyarî gelên me kiriye 
silav dikin, şehîdên xwe yên leheng 
ku hejmara wan digihije 40 hezarî 
bi rêzdarî û minetdarî bi bîr tînin, 
soza xwe dubare dikin ku têkoşînê 
bi serketinê tacîdar bikin.”

Paradîgmaya civaka demokratîk, 
azadîxwaziya zayendî û ekolojîk ya 
Rêberê Gelê Kurd Abdullah Oca-
lan ku 25 sal in li zindana Îmraliyê 
dîl tê girtin û nêzî 33 meh in tu 
agahî jê nayê girtin, belavî gelên 
cîhanê dibe. Tevgera Potere al 
Popolo a Îtalyayê yek ji tevgerên 
ku di lêgerîna ji rizgarbûna 
krîzên modernîteya kapîtalîst de 
paradîgmaya Rêberê Gelê Kurd 
Abdullah Ocalan çavkanî digire ye.
Di navbera 17-19’ê Mijdarê de 
li bajarê Basel ê Swîsreyê ji 
aliyê Akademiya Modernîteya 
Demokratîk ve bi sernavê “Hunera 
Azadiyê-Birêxistinbûn û Stratejiyên 
Berxwedanê yên Kolektîf” konfe-
ransek hat lidarxistin. Konferans 
nûnerên gelek rêxistinên ji Ewropa, 
Efrîka, Latîn Emerîka, Asyayê û 
nêzî 200 kesên ji gelên cuda anî 
ba hev.
Di konferansê de krîza modernîteya 
kapîtalîst, rêyên çareseriya krîzê 
û perspektîfên çareseriyê hatin 
nîqaşkirin. Her wiha li ser dagirtina 
valahiya navbera tevgerên civakî 
yên li parzemînên cuda, berfireh-
kirina perspektîfên hevpar û xetên 
berxwedanê yên stratejîk nîqaşên 
girîng hatin kirin. Di navenda 
nîqaşan de girîngiya paradîgmaya 
civaka demokratîk, azadîxwaziya 
zayendî û ekolojîk a Rêberê Gelê 
Kurd Abdullah Ocalan hebû.
Têkîldarî konferansa Modernîteya 

Demokratîk, girîngiya paradîgmaya 
Rêberê Gelê Kurd Abdullah Ocalan 
ji bo gelan, şert û mercên tecrîda 
li ser Rêberê Gelê Kurd Abdullah 
Ocalan û pêngava “Ji Abdullah 
Ocalan re azadî, ji pirsgirêka 
Kurd re çareseriya siyasî” em bi 
nûnerê Tevgera Potere al Popolo 
a Îtalyayê Maurîzîo Coppola ku 
beşdarî konferansê bûye re axivîn.

‘Paradîgmaya Abdullah 
Ocalan ji bo me çavkaniya 

îlhamê ye’

Coppola diyar kir ku paradîgmaya 
Rêberê Gelê Kurd Abdullah Ocalan 
di navenda nîqaşên konferansê de 
bû û wiha got: “Me di nava rêxistinê 
xwe de û bi hevalên xwe re nivîsên 
Abdullah Ocalan ên bi zimanê Îtalî 
û zimanên din hatine wergerandin, 
xwend. Nivîsên Abdullah Ocalan 
û paradîgmaya wî ji bo me dibe 
çavkaniya îlhamê. Îlhameke ku 
çavkaniya xwe ji têkoşîna rizgariya 
gelê Kurd a li dijî zextên mêtînkar 
û emperyalîst digire.”
Maurîzîo Coppola wiha berdewam 
kir: “Em dizanin ku ne pêkan e 

fikreke ku li xaka Kurdistanê hatiye 
pêşxistin kopî bikin û bi têgehê 
xwe ve girê bidin. Belê, ramanên 
Abdullah Ocalan ji bo me çavka-
niya îlhamê ye. Em bi saya van 
ramanan fêr dibin ku hizrên xwe 
nû bikin. Lê her tim girîng e ku 
nêzîkatiyeke rexnegir jî bipejirînin. 
Gelo pêkan e paradîgmaya Ab-
dullalh Ocalan bigirin û bi awayek 
hêsan li Îtalyayê pêk bînin? Em 
di wê baweriyê de ne ku ev ne 
pêkan e. Lê paradîgmaya Ab-
dullah Ocalan ji bo pêşketina di 
îdeolojî û pratîkê me de çavkani-
yeke bingehîn a îlhamê ye.”

‘Parastina azadiya Ocalan ji 
bo me esas e’

Maurîzîo Coppola pirsa me ya 
têkîldarî pêngava “Ji Abdullah 
Ocalan re azadî, ji pirsgirêka 
Kurd re çareseriya siyasî” ku di 
10’ê Cotmehê de li 74 navendên 
cîhanê bi daxuyaniyeke hevpar 
hatibû destpêkirin, bersivand 
û wiha dirêjî da axaftinên xwe: 
“Pêngava azadiyê ku ji bo Abdullah 
Ocalan hat destpêkirin, pir girîng e. 
Eger hûn parêzvanên demokrasiyê 
bin û bixwazin di nava civakê de 
nêrînên cuda hebin, hûn nikarin 
girtina kesekî ku têkoşîna azadiyê 
dide, qebûl bikin. Ev rewşeke dij-
demokratîk e. Ji ber vê yekê pa-
rastina demokrasî û daxwazkirina 
azadiya Abdullah Ocalan ji bo me 

esas e.”
Coppola destnîşan kir ku pêngava 
ji Abdullah Ocalan re azadî ji bo 
Tevgera Potere al Popolo a Îtalyayê 
jî girîng e û wiha domand: “Ev 
pêngav ji bo me jî girîng e, ji ber ku 
têkiliyên nêz ên Îtalyayê bi Tirkiye 
û rejîma Erdogan re heye. Têkiliyên 
wan ên leşkerî hene; Îtalya çekan 
difroşe Tirkiyeyê û ev çek piştre 
di şerê li dijî gelê Kurd de tên 
bikaranîn. Têkiliyên dîplomatîk 
ên Îtalyayê bi Tirkiyeyê re hene. 
Yekîtiya Ewropayê (YE) ku Îtalya jî 
endamê wê ye, pere dide Tirkiyê 
ku penaber li Tirkiyeyê bimînin 
û neyên Ewropayê. Ev rewşeke 
dij-demokratîk e, ne mirovî ye. 
Ji ber vê yekê dijminek heye ku 
divê em bi hev re bi awayên cuda 
têbikoşin. Ji ber vê yekê daxwaz-
kirina azadiya Abdullah Ocalan 
beşek ji têkoşîna me ya hevpar 

e. Lewma em piştgiriya pêngava 
azadiyê dikin û hewl didin civaka 
Îtalya û Ewropayê bikin şirîkê vê 
pêngavê.”

‘Divê ji bo azadiya Abdullah 
Ocalan Ewropa bikeve nava 

tevgerê’

Coppola anî ziman ku divê dewletên 
Eworpayê bi taybet Îtalya ji bo aza-
diya Rêberê Gelê Kurd Abdullah 
Ocalan bikeve nava tevgerê û got: 
“Azadiya Abdullah Ocalan wê li 
Tirkiyeyê demokrasiyê bîne. Eger 
Abdullah Ocalan azad bibe, wê 
tevgerên Kurdan bikaribin xwe 
bi awayeke azad îfade bikin. Ev 
yek jî di welêt de wê demokrasiyê 
bi xwe re bîne. Divê Ewropa ku 
xwe weke parêzvanê demokrasiyê 
pêşkêş dike, ji bo azadiya Abdullah 
Ocalan têbikoşe.”

Şerê taybet di kûrahiya wateya 
xwe de û bi danasîneke kurt ew 
şerê serdemî û yê herî pêşketî ye 
di cîhanê de. Herwiha ew şerê 
ku li şûna şerê leşkerî yê  bi gule, 
tang, firok û leşkeran tê meşan-
din. Herwiha meşandina şer li ser 
civakekê an jî komek ji mirovan 
bêyî ku tu ziyan bighêje laş û 
canê wan. Aliyê ku vî şerî dide 
meşandin, bi vî awayî tirsê dixe 
dilê aliyê din de û bê ku guleyekê 
bikar bîne dikare serkeftinekê 
bike encama wî şerî. Bê guman 
şerê taybet ne şerekî nûjen e, bi 
taybet di serdema şaristaniyên 
kevnar de. Gelek rêbazên şerê 
taybet hene, yek ji wan rêbazan 
jî teşwîqkirina koçberiyê ye. 

Dîroka Koçberiyê

Bêguman dema ku em li ser 
dîroka koçberiyê bi axivin, di 
serî de em ê li ser koça yekem 
a ku li cîhanê pêk hat, biaxivin. 
Yek car ku miriov ji welatê xwe 
derketiye û ji warê xwe koçî 
deverên din bûye, di serdema 
destpêkê ya vejîna mirovahiyê 
de bû. Bakurê Efrîqiyayê weke 
warê mirovahiyê tê naskirin, ji vê 
deverê mirovê destpêkê hatine 
afrandin. Li bakurê Efrîqiyayê 
û derdora wê mirov bi awayê 
komînal jiyan dikir û bi komî nêçîr 
û parastina xwe dikir û debarê 
jiyana xwe bidest dixistin. Li 
gor lêkolînerên şûnwariyê yên 
Zanîngeha Kambrîdic a Birîtanî 
mirovên destpêkê yên bakurê 
Efrîqiyayê ji ber rewşa avhewayî 
û kêmbûna avê ji wir ber bi Asiya, 
Ewripa û hwd… ve koç kirine. 
Herwih li gor wan di lêkolînên 
xwe de tekezkirine dîroka vê 
koçberiyê vedgere berî 300 
hezar salan. 
Di herkîna dîroka mirovahiyê 
de êdî gelek cureyên koçberî 
derketin holê,  ji serdema kev-
nar hetanî ya navîn û ya nûjen. 
Ji dawiya Serdema Navîn ve, 
pêşveçûna dewletên Ewropî û 
mêtingehkariya wan li seranserê 
cîhanê, gelek celebên koçberiya 
navneteweyî lez kir. Li Ewropaya, 
koçberî ji salên 1650-an vir ve wek 
stûneke mayînde ya jiyana civakî 
û aboriya siyasî ye, di pêvajoyên 
nûjenkirin û pîşesazîbûnê de 
rolek girîng lîstiye. Amerîkaya 
hemwextî di bingeha xwe  de 
niştecihên wê ji welat hatine der-
xistin. Mêtingehkariya(Istîtan) ku 
ji aliyê Kirîstûf Kolompos ê Îtalî  li 
ser Amerîkayê di sala 1492’an de 
da destpêkirin bi hinceta vedîtina 
parçeyeke nû ji cîhanê, ji bo 
xwecihên Amarîkayê qirkirin û 

guhertina demografî bû. Herwiha 
xwecihên Amerîkî hatin kuştin 
û ax û milkên wan hatin hilwe-
şandin û kevneşopiya çêkirina 
koleyan hate pêşxistin. Sîstema 
koletiyê ya navneteweyî hate ava-
kirin û guhertineke demografîk 
a bêserûber li Amerîkayê hat 
pêkanîn.

Koçber:

Ew  in kesên ku bikaribin bijîn, 
bixebitin, bixwînin, li welatek din, 
dûrî welatê xwe yê ku rewş ber 
şert û mercên dijwar ên wekî 
feqîrî, siyaseta cihêreng, alozî û 
felaketên xwezayî  mirov ji welatê 
xwe direvin dibin koçber. 
UNHCR, Rêxistina Koçberan a 
Neteweyên Yekbûyî îsal da xu-
yakirin ku  ji ber şer, çewisandin, 
tundî û binpêkirina mafên miro-
van, hejmara  koçberên cîhanê 
heta meha Îlonê ya gihaştiye 
nêzî 114 melyonan û hejmara 
koçberên îsal bi 1.6 meliyonan 
ji ya sala derbasbûyî pirtir e.

Herwiha Roja Cîhanî ya Koçberan 
rojeke navneteweyî ye ku ji aliyê 
Neteweyên Yekbûyî li seranserê 
cîhanê hatiye destnîşankirin û 
her sal di 20ê Hezîranê de tê 
pîrozkirin.
 

Koçberî, mişexitî û 
derbiderbûna gelê kurd ji 

dema Lozanê ve

Li ser Peymana Lozanê 100 sal 
derbas dibin, ev peyman ji bo 
gelê kurd peymaneke qirker 
bû û gelek kurd ji mafên  xwe 
yên rewa weke çand, ax û war, 
ziman û hwd… bêpar man û 
tê de  cara duyem bû ku Kur-
distan hate parçekirin. Li hemû 
parçeyên Kurdistanê kiryarên 
koçkirin yan jî li şûna wê kuştina 
gelê kurd didan meşandin. Bi 
melyonan Kurd ji welatên xwe 
hatin derxistin û  hem jî piraniya 
wan bênasneme hatin hiştin. Ji 
destpêka sedsala 20’an û bi şûn 
de bi sedema siyaseta tundrew, 
zordarî û kuştinê bi sedhezaran 
kurd ji Kurdistanê koçkirin û ber 

bi welatên Ewropî, erebî, efrîkî 
û hwd… ve hatin mişextekirin.  
Encamên Peymana Lozanê li ser 
Kurdistanê hîn jî berdewam in. 
Di 4’ê Gulana 1937’an de dewleta 
Tirk a faşist li hember kurdên 
Dêrsimê ya Bakurê Kurdistanê 
komkujiyek pêk anî.  Artêşa Tirk 
a hovane bi dehhezaran jin, za-
rok, kal û pîr bi gazên kîmyewî, 
bombebaranan û bi gelek awayên 
cur bi cur ên tundrew li gund, 
şikeft, çeman hatin qetilkirin. Di 
encamê de jî herî kêm 70 hezar 
kurdên dêrsimî hatin qetilkirin.
Li Başûrê Kurdistanê jî Artêşa 
Iraqê bi desthilatdariya serokê 
Iraqê Sedam Huseyn, di sala 
1980’î de 500 hezar Kurd ji 
Slêmaniyê, Helebça, Bexdad, 
Diyala û deverên din, mişxetî 
Îran û derveyî Kurdistanê kirin. 
Kurdên ku ji welatê xwe der bi der 
bûn, kurdên fîlî bûn (muslmanên 
şîayê). Ev yek bi hinceta ku 
kurdên fîlî xizmeta welatê xwe 
Iraqê nakin biryar ji hikumeta 
Sedam hat destpêkirin. Di en-

cama vê kiryara derqanûnî de 
bi hezaran gundên fîliyan hatin 
valakirin û bi sedhezaran şerpeze 
bûn û piraniya wan li Îranê bê 
nasname man.  
Li Rojavayê Kurdistanê Piştî 
ku proja kembera erebî hat 
destpêkirin di navbera salên 
1961-1971’an erd û axa dew-
lemend ya kurdan ji destê wan 
derket û dewletê dest danî ser. 
Ev xaka dewlet dest danîbû 
ser ji Dêrikê dest pê dikir heta 
Serêkaniyê. Dirêjiya vê xetê 
bi sînor ve 275 kîlometre bû û 
di navbera 10 û 20 kîlometre 
ber bi hûndir ve fireh dibû. 335 
gundên kurdan ên ku diketin ber 
vê xetê ji wan hat stendin. 150 
hezar gundiyên li vê derê diji-
yan bê cîh û war man. 40 gundê 
modern bi elektrîk, rê û bi av 
ava kirin, gundê kurdan li kêleka 
wan bê av û bê elektirîk mabûn. 
Herwiha bi armanca pêkanîna 
guhertinina demografî di tevahiya 
bajar û gundên Rojava de, rêjîma 
Beisê dest bi siyasetek qirêj kir, 
gava destpêkê 4 hezar malbatên 

mexmûrî yên Reqa û Helebê li 
vê kembera sînorê bi cih kirin, 
Bi vî awayî 300 meliyon donim 
ji rûbera cotkarên hat standin û 
rêjîma Beisê ev rûbera mezin da 
erebên mexmûrî yên ku piraniya 
wan bi awayekî zorleme ji warê 
xwe hatin derxistin. Rêjîma Beisê 
ne tenê mal û milkê kurdan ji 
wan sitandin, lê belê gelek ji wan 
bênasneme man û navê piraniya 
gund, navçe û bajarên kurdî jî 
hatin guhertin. Kembera Erebî 
ji ber tirsa dewleta Tirkî û hiku-
meta Sûriyê pêk hat. Armanc jê 
avakirina sînorekî mirovî li nik 
sînorê Sûriyê, Bakurê Kurdistan 
û Tirkiyê ku bi bî awayî  ti têkilî di 
navbera kurdê Rojava û Bakurê 
Kurdistanê pêk newe.  

Pêkanîna şerê taybet li 
ser gelê Bakur û Rojhilatê 
Sûriyê bi riya koçberiyê

Li Rojava û bakur û Rojhilatê 
Sûriyê gelên Kurd, Ereb, Siryan 
û hwd ji destpêka şoreşa 19’ê 
Tîrmehê ve heya niha rastî êrîşan 
hatine. Çi ji aliyê dagirkeriya Tirk 
ve be an jî ji hêla DAIŞ,  komên 
Çete yên Opozisiya Sûriyê yên 
ku di xezmetiya dagirkeriya Tirk 
de kar dikin, hikumeta Sûriyê, 
Cebhet Elnusra û hwd… ve be. 
Van hêzan da ku tirs û xofekê di 
dilê gelên Sûriyê de biçînin, dest 
bi kiryarên xwe yên qirêj kirin. 
Yek ji van kiriyaran jî koçberî ye 
ku ev têgeh dibe yek ji lingên 
şerê taybet. Dewletên desthi-
latdar weke Tirkî di pêşveçûna 
şoreşê de dixwest gelên bakur 
û rojhilatê Sûriyê bêzar bike û 
vîna wan bişkîne da ku neçar 
bibin ji herêmê penaber bibin. 
Kiryarên koçberiyê di çarçoveya 
êrîşkirina li ser herêmên bakur û 
rojhilatê Sûriyê  de dihat pêkanîn 
û hîn jî berdewm in. Weke êrîşên 
di navbera salên 2012’an heta 
2017’an li ser yên ku li ser herêmê 
pêk hatin weke êrîşên DAIŞ’ê  yê 
li ser Kobanê yê ku di 2014’an  
de pêk hat. Di encama vî êrîşê  
de jî nêzî 200 hezar kes koçber 
bûn. Li Efrînê jî di sala 2018’an 
de ji ber êrîşên dagirkeriya Tirk û 

çeteyên wê 300  hezar welatiyên 
Efrînê neçar hiştin ku ji Efrînê 
derkevin û li herêma Şehbayê 
xwe di nava kampan de bi cih 
bikin. Piştî dagirkirina Efrînê û 
valakirina wê ji gelê wê yê re-
sen, dagirkeriyê nêzî 400 hezar ji 
Erebên Xûtaya Şamê, parêzgeha 
Idlibê û navçeyên cuda ên Sûriyê 
li Efrînê di malên Kurdan de  bicih 
kirin û demografiya Efrînê dan 
guherandin. Di êrîşên dewleta 
Tirkiyê ya dagirker û çeteyên 
girêdayî wê yên ku di Cotmeha 
2019’an de yên li ser Serêkaniyê 
û Girê Spî hatin destpêkirin  
zêdeyî 375 hezar kesên sivîl ha-
tine koçber kirin. Dewleta Tirk 
guhertina demografik bingeh girt 
di van êrîşan de. Dagirkeriya Tirk 
û çeteyên wê li Bakur û Rojhilatê 
Sûrîyê hatine tesbît kirin. Beriya 
dagirkeriyê, Kurd, Ereb, Ermenî, 
Sûryan, Çeçen, Misilman, Xiristi-
yan û Êzîdî,tirkmen û hwd di van 
bajaran de bi hevre jiyan dikirin. 
Piştî dagirkeriyê jî ev netew bi 
giştî hatin koçberkirin. Di hemû 
êrîşên ku li ser Rojava û bakur û 
rojhilatê Sûriyê de yên ku ji sala 
2011’an ve heta roja îro hatin 
pêk anîn, gel  berxwedaniyeke 
mezin li hember hemû êrîşkaran 
sekna xwe diyar kir.
Dagirkeriya Tirk ji sala 2019’an 
û bi şûn de êrîşên xwe li ser 
herêmên bakur û rojhilatê 
Sûriyê bênavber heta roja îro 
didomîne. Dixwaze bi şerê leşkerî 
û taybet şoreşa 19’ê Tîrmehê 
û Pirojeya Netewa Demokratîk 
hileweşîne. Herwiha vîna  gelên 
bakur û rojhilatê Sûriyê bişkîne. 
Lewma di 4’ê Cotmehê de da-
girkeriya Tirk êrîşeke din a dij-
war bi armanca koçkirina gelên 
wê da destpêkirin. Herwiha di 
vê êrîşê de binesaziya bakur û 
rojihilatê Sûriyê hat hedefgirtin, 
weke stasiyonên elektrîk û avê, 
nexweşxane, depoyên genim û 
hwd. Wekû tê zanîn jî ev binesazî 
jêdereke bingehîn in ji bo gel. Lê 
hêz û vîna gelên bakur û rojhilatê 
Sûriyê ji van êrîşan xurtir der-
ket û ev yek bi riya şerê gelên 
şûreşgerî hat nîşandan. 

6 3CIVAK Û JIYAN NÛÇE

Reşo Mihemed/Qamişlo

Navenda Nûçeyan/ Qamişlo 

Navenda nûçeyan

Koçberî, yek ji lingên şerê taybet yê xeternak e 
Koçberî ji destpêka dîroka mirovahiyê ve heta roja îro tê kirin û diyardeyeke xeternak e. Ji bo pêkanîna guhertina demografî 
koçberî  weke amûrekê serke di destê dewletên desthilatdar de ye û ji bo derbiderkirinê  civakan beşeke şerê taybet e. 

‘Divê ji bo azadiya Abdullah Ocalan Ewropa 
bikeve nava tevgerê’

Bi rihê berxwedana zindanan wê  kampaniya azadiya 
Rêber Apo bi serkeve

Nûnerê Tevgera Potere al Popolo a Îtalyayê Maurîzîo Coppola diyar kir ku paradîgmaya Rêberê Gelê Kurd Abdullah Ocalan ji bo 
wan çavkaniya îlhamê ye û got: “Divê ji bo azadiya Abdullah Ocalan Ewropa bikeve nava tevgerê.”

Di 18’ê Adara 2018’an de bajarê 
Efrînê ji aliyê dewleta Tirk a dagirker û 
çetyên wê ve li ber çavên cîhanê û bi 
bêdengiyeke navneteweyî hat dagirki-
rin. Dagirkirina Efrînê wisa bû ku  rojên 
wê  bûn şevên tarî, koçberî, kuştinê 
û hwd...çû. Bi dirêjahiya zêdetirî 5 
salan gelê vê herêmê, rastî hemû 
cureyên binpêkirinan hat.
Herwiha li gorî Rêxistina Mafê Mirovan 
a Efrînê ji destpêka sala 2023’an ve û 
heta meha Îlonê encama binpêkirinên 
ku  ji aliyê dewleta Tirk a dagirker 
û çetên wê ve ku li Efrînê tê kirin 
wiha bû:
-Li Efrînê 14 kes hatin kuştin, ji wan 
kesan 3’ê jin bûn ku 2 jinan wan bi 
xwe dawî li jiyana xwe anîn.
-Di heman demê de jî  267 kes hatin 
revandin, ji wan 30 jin û zarok  bûn,  
21  penaberên ku vegeriyabûn Efrînê 
û destdirêjî li keçeke biçûk hat kirin.
-Hewriha dagirkeriya Tirk û çeteyên 
wê ne tenê şer li ser mirov dan me-
şandin, lê belê şere bi awayekî hovîtî 
li ser xwezaya Efrînê jî tê meşandin. 
Di encama van kiryarên dijxwezayî 
de jî 16 hezar dar hatin birîn û zêdeyî 
hezar dar jî ji kok hatin rakirin. Di 
heman demê de zêdyî 70 hektar ji 
zeviyên çandiniyê hatin şewitandin.
-Dagirkerên Efrînê  rêbazên herî xirab 
li ser Efrînê dan meşandin û yek ji 
van rêbazan jî guhertina demgrafî bû. 
Herwiha 2 rêxistinên Amerîkî li Efrînê 
di avakirina kampên mêtingeriyê bi 
dagirkeriya Tirk re beşdar bûn; weke 
Rêxistina Yed Elewin a ji bo alîkarî 
û pêşxistinê û saziya Xêrxwazyê ya 
Sawasiya. Ji bilî vê jî dewleta Tirk a 
dagirker 8 kampên mêtengeriyê û 
mizgeftek ji bo van penaberên ku li 
Efrînê bicih kirine ava kir.
Herwiha  avakirina zêdetirî 100 malên 

mitîngeriyê ji bo niştecihên nû li nav-
çeya Şêrawa ji aliyê Desteya Alîkarî 
û Pêşxistinê ya Navdewletî (Insir) ve 
hatiye kirin. 
Girêdarî kiryarên dijmirovî  ku li Efrînê 
tên kirin, bverdevkê Rêxistian Mafên 
Mirovan a Efrînê, Mihemed Ebdo ji 
rojnameya me re axivî. 

Li Efrînê qirkirina mirov, 
pişaftina dîrokî û çandî

Mihemed Ebdo têkildarî şerê li dijî 
ol û baweriyê, herwiha qirkirina mi-
rov û çandê ya ku dewleta Tirk a 
dagirker û çeteyên girêdayî wê ya 
ku li ser gelê Efrînê dimeşîne wiha 
got: “Ji destpêka ku Efrîn ji aliyê dew-
leta Tirk  a dagirker û komên çete 
ve hatiye dagirkirin, gelê Efrînê bi 
awayekî rojane rastî hemû şêweyên 
binpêkirinên dijmirovî tên. Ev kiryar 
ti caran qut nebûne, çi kiryarên kuş-
tin an revandina mirovan, birandina 
hezarên daran, guhertina demografî 
û hwd… be. Em dikarin bibêjin ku 
Efrîn bûye wargehek ji bo kuştin, qir-
kirin û diziya mal û milkên Efrîniyan. 

Li gor hin çalakvanên ku vê dawiyê 
serjimarî li Efrînê çêkirin, derket holê 
ku rêjeya kurdên Efrînê bûye ji sedî 
23’ê maye. Hêjayî bibîrxistinê ye ku 
berî Efrîn were dagirkirin ji 100’î  nêzî 
97’an  kurd bûn. Ji vê pirtir kiryarên 
ku li Efrînê tên kirin, sûcên dijmirovî 
ne û hemû rêgez û zagonên Rêxistina 
Mafên Mirovan, Dadgeha Lahayî û 
Netewên Yekbûyî binpê dikin. Cara 
yekem ku dagirkeriya Tirk bi firokên 
xwe êrîşî Efrînê kir Girê Yêndarê yê 

dîrokî kir hedef. Di warê çandî de jî 
siyaseteke qirêj li Efrînê tê meşandin. 
Em dizanin ku berî Efrîn were dagirkirin 
dibistan, zanîngeh û peymangehên 
Efrînê zimanê  perwerdeyê bi kurdî bû, 
lê îro tenê waneyek bi zimanê kurdî 
tê dayîn. Ev tê wateya ku dagirkeriya 
Tirk dixwaze ziman û çanda kurdî hin 
bi hin asîmîlasiyon bike.”

 Gurhertina demografî û şerê li 
dijî xweza û baweriyan

Ebdo di derbarê guhertina demografî 
û şerê li dijî ol û xwezayê de wiha anî 
ser ziman: “Da ku li Efrînê guhertineke 

bingehîn pêk were, dagirkeriya Tirk 
hertim dixwaze guhertina demografî 
pêk bîne. Çêkirina kampên mitîngeriyê 
jî berdewam e, ev dagirkerî heta niha 
zêdeyî 30 wargeh li Efrînê çêkirine. Li 
Cindirêsê, Şera û hwd… ev kamp ji 
bo penaberên Humis, Heleb, Şam û 
hwd… di van wargehan ji aliyê dewleta 
Tirk a dagirker ve tên bicihkirin. Di 
heman demê de wan filestîniyên ku ji 
demeke kevn ve li Şamê û deverên din 
yên Sûriyê bi cih dibûn, ev dagirkeriyê 
filestînî li Efrînê bi cih dike. Di dema 
dawî de me dît ku dibistaneke ola 
mislmantiyê li navçeya Raco bi pişt-
girtiya komeleyeke Bakistanî hat 
vekirin. Herwiha vê dagirkeriyê bi 
awayekî yekser kurdên êzîdî û cihên 
pîroz hedef girtin. ”

Astengiyên li pêşiya demsala 
çinîna zeytûnan

Mihemed têkildarî astengiyên ku ji hêla 
dagirkeriya dewleta Tirk ve derdikevin 
pêşiya gelê Efrînê  de wiha got: “Dema 
ku dibe demsala zeytûnan, gelê Efrînê 
ji aliyê dagirkeriya Tirk ve rastî gelek 
zor û zehmetiyan tên. Dewleta Tirk a 
dagirker û çetên wê  dest diavêje keda 
gelê Efrînê û  berhemên wan didizin. 
Li hemû navçeyên Efrînê zeytûn ji 
aliyê komên çete ve bi rêbazên cur-
becur tên dizîn. Di heman demê de jî 
baceeyek li darên zeytûnan dikeve, 
nerxê  wê jî nêzî 8 dolar in. Herwiha 
gel ji aliyê komên çete ve tê neçarkirin 
ku baceyan bidin û hem jî berhemên 
zeytûnan li guviştgehên van koman 
biguvêşin. Komên çete yên Sultan 
Murad, bi riya nivîsgeha xwe ya aborî 
li deverên dagirkirî, weke Dêrsewanê 
biryar da ku pêwîste hemû welatî yên 
xwedî erd, belgeyên xwe yên van er-
dan bibin ji çeteyan re. Li gor rêjeya 

erdê wan jî ji sedî 10 ji berhemên van 
dar û zeviyan dibe ayîdî van çeteyan. 
Komên çete yên girêdayî dagirkeri-
ya Tirk li hemû deverên din vê yekê 
dimeşînin. ”

Xebata Rêxistina Mafên Mirovan   

Berdevkê Rêxistina Mafên Mirovan a 
Efrînê Mihemed Ebdo di derbarê kar 
û xebatên xwe yên rêxistinî de wiha 
axivî: “Kiryarên ku li Efrînê tên kirin, bi 
giştî dewleta Tirk a dagirker sûcdara 
yekem e û komên çete jî destekên wê 
yên ji bo pêkanîna komkujî û qirkirina li 
ser gelê Efrînê ye. Em weke Rêxistina 
Mafê Mirovan a Efrînê rewşa herêma 
Efrînê dişopînin, rapor û belgeyan di 
warê van binpêkirinên ku li ser gelê 
Efrînê de tên kirin, amade dikin. Ev 
dosiya û raporên ku em amade dikin 
jî, ji aliyên navneteweyî yên têkildar re 
tên şandin. Weke raporên ku Desteya 
Şopandina Rastiyan a Sûriyê belav 
kiribûn û di van raporan de hatiye 
gotin ku kiriyarên li ser gelê Efrînê 
tên meşandin sûcên dijmirovî ne û 
dewleta Tirk a dagirker berpirsiyar 
dibînin. Herwiha Wezareta Gencîneya 
Amrîkî jî raporek di derbarê heman 
mijarê de belav kir û tê de Koma 
Elhemzat weke komên terorê hatin 
destnîşankirin. Raporên wisa têr nake, 
da ku sînor ji kiryarên dagirkeriya 
Tirkiyê re were danîn, pêwîste ji wisa 
bêtir zexteke xurt li dagirkeriya Tirk 
û çeteyên girêdayî wê were kirin. 
Xebatên me di vî warî de berdewam 
in, heta ku Efrîn ji bin dagirkeriya Tirk 
derkeve û gelên Efrînê vegerin xaka 
xwe.”

Şandeya Rêveberiya Xweser bi 
berdevkê Partiya Demokrat a Azad 
(FDP) Ulrich Lechte re li avahiya 
parlamentoya Almanyayê civiya.

Şandeya Rêveberiya Xweser bi parla-
menter û berdevkê Partiya Demokrat 
a Azad (FDP) Ulrich Lechte re li ava-
hiya parlamentoya  Almanyayê civiya. 
Şande ji nûnerê Rêveberiya Xwe-
ser ê Ewropayê Ebdulkerîm Omer, 
hevseroka Partiya Yekitiya Suryanî 
ya Sûriyeyî Nezîre Gewriye, nûnerê 
Rêveberiya Xweser ê Almanyayê Xalid 
Derwêş pêk tê.
Di civînê de şandeya Rêveberiya Xwe-
ser behsa pêşdeçûnên dawîn ên li 
herêmê kir û got: “Dewleta Tirk êrişên 
xwe li dijî Bakur û Rojhilatê Sûriyeyê 
didomîne. Di encamê de ji bilî tevlihe-
viya ewlehî û îstîqrarê, zirarên madî 
û canî yên mezin çêdibin.”
Şandeyê bal kişand ser êrişên li ser 
herêmê yên di Cotmehê de û wiha 
domand: “Di wan êrişên plankirî 
de binesazî û cihên stratejîk û 

xizmetguzarî hatin hedefgirtin, mîna 
stasyonên gazê, petrol, kehrebe û 
avê. Bi wê re bi milyonan welatî ji 
van xizmetguzariyan mehrûm bûn.”
Şandeyê wiha li gotina xwe zêde 
kir: “Ev êriş binpêkirina aşkera ya 
qanûnên navneteweyî û mirovî ye. Ji 
ber ku gefan li jiyana bi milyonan we-
latiyan dixwin. Di encamê de rewşên 
mirovî aloztir dike û welatiyan ber bi 
pêlên koçberiya nû ve dibe.”
Şandeyê bang li hikumeta almanî û 
hêzên navneteweyî kir ku ji bo se-
rerastkirina avahiyên ji ber êrişên 
dewleta Tirk a dagirker ên li dijî Bakur 
û Rojhilatê Sûriyeyê hatine wêrankirin, 
alîkarî û piştgiriyê bidin. Her wiha 
şandeyê bang kir ku piştgiriyê bi-

din xwesteka Rêveberiya Xweser a 
şandina komîteya navneteweyî ya 
lêpirsîna rastiyan ku zirarên madî û 
canî yên ji ber êrişên dewleta Tirk 
çêbûne, bişopîne û got ew êriş li gorî 
qanûnên navneteweyî sûcên şer in.
Her wiha şandeyê anî ziman ku ya 
yekemîn sûdê ji van êriş û gefên dew-
leta Tirk ên bênavber li dijî herêmên 
Bakur û Rojhilatê Sûriyeyê werdigi-
rin, rêxistina terorîst a DAIŞ’ê ye û 
wiha pê de çû: “Ruxmî Hêzên Sûriya 
Demokratîk (QSD) di aliyê leşkerî de 
rêxistina terorîst a DAIŞ’ê têk bir, lê 
hîna rêxistin li hin herêman bi rêya 
şaneyên xwe yên veşartî çalak e, ji 
wê zêdetir li ser belavkirina fikir û 
îdeolojiya xwe ya tundraw di nava 
alîgirên xwe de dixebitin. Di heman 
demê de rêxistin hewl dide sûdê 
ji valahiyên ewlehî ku êrişên li ser 
herêmê çêdikin, wergire, bi taybet 
êrişên dewleta Tirk.”
Şandeyê destnîşan kir ku divê hêzên 
navneteweyî bi erkên xwe li hem-
ber Rêveberiya Xweser rabin û bi 

awayekî lez der barê çareserkirian 
dosyaya girtî û malbatên DAIŞ’ê yên 
li Bakur û Rojhilatê Sûriyeyê de tev 
bigerin. Ji ber ku mayîna bi hezaran 
girtiyên DAIŞ’ê li girtîgehên li herêmên 
Rêveberiya Xweser nîşaneya xeteriyên 
mezin in, ji ber rêxistina DAIŞ’ê ger 
derfet guncaw dît îhtîmal e careke 
din vegere.
Der barê krîza Sûriyeyê de şandeyê 
got pêdivî bi dewamkirina hewldanên 
navneteweyî yên ji bo çareseriya 
siyasî ya Sûriyeyê heye û bûyerên 
navneteweyî yên li herêmên cuda 
yên cîhanê rû didin, nebin sedema 
paşdeçûna girîngiya navneteweyî 
ya têkildarî Sûriyeyê. Ji ber ku ça-
reseriya siyasî ji vê krîzê re dikevin 
berjewendiya cîhanê tevahî, ne tenê 
dikeve berjewendiyên Sûriyeyiyan.

‘Pêdivî bi hewldanên lezgîn ên 
çareseriya siyasî li sûriyê heye’

Li aliyekî din jî parlamenter û berdevkê 
FDP’ê Ulrich Lechte got pêşdeçûnên 

li Sûriyeyê ji nêz ve dişopînin û bawer 
in ku pêdivî bi hewldanên lezgîn ên 
çareseriya siyasî li Sûriyeyê heye 
û divê ev yek jî li gorî biryarên 
navneteweyî yên têkildar bin, da ku 
berjewendiyên hemû beşên Sûriyeyê 
bên misogerkirin.
Ulrich Lechte bal kişand ser pêwîstiya 
parastina ewlehî û îstîqrara li herêmên 
Rêveberiya Xweser û got ew amade 
ne tevahî şêweyên piştgirî û alîkariyên 
guncaw ji bo başkirina rewşên mirovî 
û aborî yên wan herêman bidin.
Lechte diyar kir ku ew û Rêveberiya 
Xweser di mijara şerê li dijî terorê 
de şirîk in û girîngiyeke mezin didin 
dewamkirina vê hevkariyê û xurtkirina 
wê, heta rêxistina DAIŞ’ê û tevahî 
rêxistinên mîna wê tên tunekirin.
Ulrich Lechte di dawiyê de got ber-
pirsiyariya vê dosyayê ne tenê li ser 
milê Rêveberiya Xweser e, lê bel 
hêzên navneteweyî jî di vê yekê de 
berpirsyar in û li gorî wê divê ew 
hêz hevkariyên xwe bi Rêveberiya 
Xweser re bidomînin.

Dewlet çi tişt e, peyveke çawa ye, 
maneya wê çi ye? Bi çi rengî hatiye 
dest girtin? Tiştekî şênber yan jî 
razber e, gelek niqaş li ser hati-
ne meşandin, nêrîn hatine dayîn. 
Di vê mijarê de Rêber APO gelek 
nirxandinên girîng dike û heqîqeta 
wê derdixîne holê:
“Di dîrokê de û di roja me ya îro 
de têgîna dewletê têgîna herî  zêde 
hatiye bikaranîn e. Lê dîsa têgîna 
herî kêm tê naskirin û binavkirin e. 
Têgînek e ku di nava tariyên kûr de 
hatiye hiştin. Der barê dewletê de 
cehalet û nezanîneke mezin heye. 
Bi qasî ku mirov dîrokê û roja me ya 
îro ji hev derxîne, dîsa ji bo rewşa 
civaka bi krîz li dawiyê bihêle, divê 
têgîna dewletê rast bi nav û şîrove 
bike. Ya herî xeternak jî ew e ku 
yên xwe dewlet dizanin amûra lê 
siwar bûne nizanin çi cure ye û 
yên li derve wê jî mane yan jî yên 
li pey wê diçin dewletê şaş bi nav 
dikin, nexasim mînaka vê ya berbi-
çav sosyalîzma pêkhatî ye ku di vî 
warî de felaketeke mezin e. Wexta 
rewş ev be, diyaloga di vî warî de 
dişibe ya ker û koran. Yan jî dişibe 
aloziya piştî ku Birca Babîlê ya bi ser 
komên bi heftê û du zimanên cuda  
dipeyivîn de ketî. Para bêhtir, mirov 
dewletê weke qadekê difikirin ku lê 
pirsgirêk têne çareserkirin. Bûyîna 
di nava dewletê de bi rizgarbûna 
ji tevahiya pirsgirêkan re yek tişt 
tê dîtin…”
Berî ku belgeyên Sûmeran bên 

kişifkirin û Kramer wana tasnif 
bike dewlet û dîroka avabuyîna 
wê baş nedihat zanîn. Lêkolînên 
Morgan a li ser gelên Emerîka yên 
Çêrmesorik û nirxandinên Engels ya 
di vê derbarê de şîroveya avabûyîna 
dewletê dikir. Li gor şîroveya Engels 
dewlet li Ewrupayê, bi taybetî jî li 
Yewnanîstanê ava bûyîbû. Dîroka 
wê jî gelekî nêzîk ve dida diyarki-
rin, hatin keşifkirin û şîrovekirin, wê 
demê rastî û dîroka dewletê, li ku û 
bi çi rengî ava bûye jî hat naskirin.
Bê guman, ew gavên ku ji bo ava-
kirina dewletê hatine avêtin ne bê 
bingeh in. Eger ku berhemeke zêde 
nebe, kesên ku karibin van karan 
bimeşîn jî nayên dîtin ango divê 
berhemekî zêde hebe ku, hin kes ji 
derveyî hilberînê bimîn in û karibin 
xebatê îdarî, karê parastinê û hwd. 
bimeşînin. Yên qurnaz û diz, yên 
zane, zîrek û xwedî tecrube û yên 
xwedî hêz ji nav civakê cuda dibin, li 

ser navê civakê biryaran digrin wan 
îdare dikin. Ew cudabûyîn her ku 
diçe berfireh dibe û hîn bi zanebûn 
tên meşandin. Gotina me ew e ku, 
berhemên zêde bingehê dewletê 
ye. Di derbarê avabûyîna dewletê 
de Rêber APO wisa dinirxîn e:
“Di çarçoveya maneyeke teng de 
mirov dewletê weke yekdestdariyeke 
(înhîsar) ekonomîk a li ser berhemê 
zêde û nirxê zêde avabûyî bi nav 
bike zêdetir raveker e. Dewlet ji bo 
berhem û nirxê zêde ji civakê ve-
dize, ji amûrên bîrdozî bigire heta 
amûrên zorê, xwe li ser civakê mîna 
saziyeke avahiyeke jor rêxistin dike 
û dike yekdestdar. Eger em di çar-
çoveya vê binavkirina teng de li 
dewletê binêrin, li gorî analîzên 
dawî, polîtîkazanî û siyaseta dewletê 
kordînasyoneke hunerê rêveberiyê 
ye ku pê berhem û nirxê zêde bi 
dest xwe ve tîne. Eger em bi for-
mulasyoneke hişkeber îfade bikin, 
em ê welê bibêjin; DEWLET = BER-
HEM Û NIRXÊ ZÊDE + AMÛRÊN 
ÎDEOLOJÎK + AMÛRÊN ZORÊ + 
HUNERA RÊVEBERIYÊ. Em dema 
dewletê di nava tevahiya pêşketina 
wê ya dîrokê de bigirin dest, em ê 
bibînin ku ev hêman hemû li ser 
kar in. Ji bilî van hêmanan an jî 
faktoran ne weke yekparetiyê, ne jî 
yek bi yek amûrbûnê mîna dewletê 
binavkirin, dikare derfetê bide ji bo 
guloka têkiliyan a bi navê dewletê 
ji hev derxîne.”
Dewleta ku em îro dijîn, her çiqas di 
rêbazê rêvebirinê de hin cudahiyên 

wê ji yên berî xwe hebin jî, di 
esasê xwe de qerekter û sedema 
avabuyîna wan yek e. Dema rahîbê 
Sûmeran di zîguratan de binge-
ha dewletê ava dikirin, belkî ne di 
ferqê de bûn ku dewlet wê wekî roja 
îro xwe li ser hemû civakê belave 
bike, her tiştî û pêşketinê bixe bin 
hakîmiyeta xwe û xwe wekî Xweda li 
ser civakê ferz bike. Bê guman her 
çendî derketina ser rûyê erdê ya 
dewletê wekî li beramberî karesatan 
bi rêxistinkirina gel bê şîrovekirin û 
di astekê de heqîqeteke wê hebe jî, 
fikra guherandina hiyerarşiyê ber bi 
desthilatdariyê ve ye jî. Yanî fikirîna 
civakê bi şiklê tebeqayên jor û jêr 
parçe bikin û xwe jî li ser serê wan 
bikin hikimdar û desthilatdar. Mirov 
nikarê bêje ku niyetên rahîban sedî 
sed pak û dûrîst bû. Lê wekî dewleta 
îro ku xwe li ser şaneya herî biçûk 
belavkirî jî nefikirîne. 
Lê belê, dewlet dema carekê ava 
bû û pê de, êdî li ser wê hakîmiyet 
çêkirin pir hêsan nabe. Wekî kevçi-
yek zêt (rûn) a ku li ser biroşek av 
bê rijandin e. Çawa ku ew kevçiyek 
zêta ku li ser biroşek av hatî rijandin 
li cîhekî nikare bê komkirin û her 
fireh dibe, dewlet jî bi vî rengî gav 
diaveje, her belave dibe. Ne dewlet 
û ne jî desthilatdarî, ji firehbûyînê têr 
nabin. Ger ku hebe kêmekî niyeta 
pak a rahîban, ew jî bi demê re, di 
destê desthilatdaran de berheva 
bûye. Dewlet û desthilatdarî di nav 
hev de wenda bûye. Jixwe her du 
jî, ne ji hev cudatir in.

“Kurdê baş ew kurdê mirî ye”, ev 
hevokeke ji çend gotinan sîya seta 
dewleta Tirkîyê ya faşis li himber gelê 
kurd eşkere û zelal destnîşan kiriye. 
Ji helweşîna sultena Osmanî di şerê 
cîhanê yê yekem de (1914-1918) 
û avabûna komara Tirkîyê  ya nû 
piştî peymana Lozanê (1923), ye-
kem metirsîya ku neteweperestên 
tirk jîyan  kirine, hebûna gelê kurd 
û doza welatekî çarperçebûyî ku ta 
bilêvkirina navê wê bi xwe (KURDIS-
TAN) ji nijadperest û neteweperestên 
tirk re hatiye wateya hilweşîna komara 
Tirkîyê, lewra çi şerê ku Tirkîyê li 
himber gelê kurd daye meşandin, her 
dem bi şerê hebûn û nebûnê bi nav 
kiriye, dewletên mîna Tirkîye ku diza-
nin li ser talanî, xapandin, peymanên 
bazirganiyê hatine avakirin, li benda 
derfetan an jî tesadufîyê namînin, 
di şerekî  vekirî de bi metirsîyê xwe 
re jîyan dikin û berîya  rûdana wan 
metirsîyan  amadebaşî û hazirîyên 
xwe dikin, ne ji dema îro de ye ji 
berê de û di dema avabûna sultena 
osmanîyan de, metirsîya herî mezin 
ku toranîyan  jîyan kirine, bilindbûn û 
derhatina statûyeke kurdî ye, li gorî 
Nezîr Cibo ku di birtûka xwe ya bi 
sernavê n“Sultanên Hevêrkan (be-

şek ji dîroka kurdî)”de dîya r kiriye: 
‘Sultanê osmanî selîmê yekem wiha 
helbesteke nivîsandibû:

“Hey xweda gazî te dikim ku derfe-
tan bi kurdan nede Ta ebed nebin 
sultan û lingên wan di sola teng de 
be Ti caran wî  têr neke û gawir 
ji kanîya wî vexwin ew venexwe”

Heger em baş di vê helbestê de mijûl 
bibin, dîya r e ku toranîyan pir êş ji 
ber kurdan kişandine, tengav bûne 
û metirsîyeke mezin ji xwe re dîtine, 
ta ku sultan selîm gihiştîyê vê kînê 
û gazinê xweda kiriye, her wiha li 
pey komkujîyên di derheqê kurdan 
de li Amedê hevoka “kurdê baş ew 
kurdê mirîyê ” hatiye gotin û di pey 
re rayedarên tirkan li pey hev ew 
hevok di gelek helkeftinan de dûbare 
kirine. Mebest ne bi tenê hevokeke 
an jî  helwesteke tirkan e, lê mebest 
ew e ku Tirkîyê  hebûn û nebûna xwe 
di çarçova hebûn û nebûna kurdan 
de digre dest. Hingê jî Tirkî ne ama-
de ye ku doza kurdî çareser bike, bi 
tenê amade ye ku qirkirin, komkujî û 
tunekirina doza kurdî têxe rojeva xwe, 
derfetan dê nede ku kurd bibin xwedî 
statû û dengên wan sînorên bindestîyê 
derbas bike, di hin deman de hin 
rayedarên Tirkîyê behsa doza kurdî 

kirine, ew jî di demên tengavbûnê 
de û di pey re xwe bi xwe red kirine 
û dûbare sîyasetên qirkirinê dane 
pêş, jixwe mînaka herî dawî jî serokê 
Tirkîyê yê roja îro  Erdogan e. Erdogan 
xapandin, derew, bêbextî, qurnazî, 
kîn û keysbazîya  kombûyî di sîyaseta 
Tirkîyê de ji dema osmanîyan û ta 
roja îro di xwe de civandiye û li him-
ber doza kurdî, di bin hişmendîyeke 
osmanî, islamî, neteweperestî de “an 
hebûna Tirkîyê an jî hebûna kurdan” 
tevgerîyaye, çimkî  dewleta Tirkîyê 
di roja îro de, gihiştîyê wê bawerîyê 
ku ew li ber çerxerîyekê ye an wê 

ta dawî doza kurdî ji holê rake an jî 
Tirkîyê dê perçe perçe bibe; bêyî 
ku li çareserîyên demokratîk bige-
re, lewra di demekê de ku Rojhilata 
Navîn tev li ber guhertinan e û di 
nava qeyranan de jîyan  dike, Rêber 
Apo nexşeriya çareserîyê ji tevaya 
kirîzên di Rojhilata Navîn de û di nav 
de jî ji doza kurdî re danîbû. Lê belê 
li gor rêzikên ku li jorê de me anîbûn 
ziman, dewleteke li ser xapandinê, 
xwînrijandin, talanî û fobîya hilweşînê, 
dê rêyên demokrasîyê nepejirîne, êdî 
kurd neçar in ku heta dawîyê li ber 
xwe bidin û ta serkeftinê têbikoşin.

Volqan Elî

Kurdyar Dirê`î

Dewlet çi ye; çima hatiye avakirin?

Kurd neçar in ta serkeftinê têbikoşin

‘Li Efrînê mirov, çand û xweza jî tên qirkirin’

Şandeya Rêveberiya Xweser bi berdevkê FDP’ê re civiya

Berdevkê Rêxistina Mafên Mirovan a Efrînê, Mihemed Ebdo diyar kir ku dewleta Tirk a dagirker û çeteyên li 
Efrîn qirkrineke mirovî, çandî, xwezayî û olî didin meşandin û sûcên dijmirovî pêk tînin. Herwiha destnîşankir 
ku ew derbarê sûcên dagirkeriyê de raporeke giştî amade dikin û wê radestî aliyên têkildar bê kirin.

Zihniyetên 
cêwî Receb û 
Netanyahu

Ahmet Aktaş
Di Rojhilata Navîn de, du mejiyên 
mînak ên pêşengiyê ji qirkerî û 
dagirkeriya vê serdemê re dikin; 
Receb T.Erdogan û Binyamin 
Netanyahu ye.
Ji bo Bukalemonê tê gotin ku 
“xwe dixe gelek rengan”. Lê wisa 
diyar e rengên van dîktatorên Roj-
hilata Navîn, ji yên Bukolemûnê 
zêdetir û xetertir in. Çima? Ji 
ber ku dibe ew ajal, ji bo xwe 
ji êrîşên hinek ajalên xeternak 
biparêze rengên xwe diguheze, 
lê yên mîna Receb û Netanyahu, 
ne ji bo parastinê, berovajî, ji bo 
xapandinê û kuştinê xwe dixin her 
cûre rengan.
Ewqas rûyên wan gemar û reş 
bûne, ji bo xwe ji yên din hinek 
rûspîtir nîşan bidin, carcaran 
rexneyên hişk jî li hev dikin. 
Mînak; li ser vê komkujiya dawî 
ya li Xezzayê Receb, bi tundî 
êrîşî Netanyahu dike û wî kujer û 
“Qesabê Xezayê” nîşan dide.
Berê jî gelek caran rexneyên wisa 
tûj li hev dikirin. Receb digot 
“tu jin û zarok û sivilên Filistînî 
dikuje”, Netanyahu jî digot “tu jî 
heman kujeriyê li ser gelê Kurd 
dike” û hwd.
Ka berî Netanyahu, hema em çend 
gotinan raserî Recebê qatil/kujer 
bikin.
“Erê tu ji Netanyahu re dibêje 
‘Qesabê Xezayê’, ma gelo ti 
cara tê jibîrkirin qirkereyi te ya 
li Kurdistanê, ma gelo ne tu ye 
‘Qesabê KOBANÊ’, ‘Qesabê 
Efrînê, Serêkaniyê û Grêsipiyê’, 
‘Qesabê Sûra Amedê, Cizîrê, 
Nisêbînê’ û hwd.”?
“Ma ew hevalbendiya te ya li 
gel qatilên Kurdan DAIŞ’ê û 
xayinên Kurdan HUDAPAR’ê, 
Malbata Berzaniyan û bi saya wan 
êrîşkirina ser Şingalê û Mexmûrê 
û hwd.tê jibîrkirin”?
”Ma tê jibîrkirin, ew gotinên ku 
te digot ‘jin be jî, zarok be jî û 
hwd.(ki dibe bila bibe bikujin)”? 
Her wiha, “ma yên ku êrîş dike 
ser mizgeftan, dêran û malên 
Êzîdiyan û Elewîyan û hemûyan 
hildiweşîne, ne froke û arteş û 
çeteyên te ne”?
Îca, tu dixwaze bi wan gotinên ku 
tu ji Netanyahu re dibêje, xwe pak 
û bêguneh bide nîşandan! Ne xêr, 
ewqas destê te ketiye xwîna gelên 
Kurdistanê û ew rûyê te ewqas reş 
û tije qirêj bûye, êdî ti gotin û ti 
dermanê te nikare te paqij bike. 
Belê berxwedan û dadigehên ge-
lan, dikirin cezayê te bide te.
Her wiha, tu dibeje “Netanyahu, 
ne tu tenê belê yên destekê didin 
te jî hevparê gunehên te ne û hûn 
ê bi hevre bi vê rûreşiyê bikevin 
dîrokê”. Ev gotin, bi temamî ji bo 
te jî rast e, hema li gel navê Netan-
yahu, Receb jî binivîsine, her wiha 
bi hev re hûn diçin sergoyê dîrokê!
Di heman dema van gotinan ji bo 
Netanyahu re digot de, geştiyên 
Burak Erdogan ê kurê Receb, li 
peravên Tel Avîvê rawestiya bûn!
De fermo Receb, ka gelo tu yê 
çawa li dîrokê were nivîsandin?  
Gotinek bapîrê te heye, dibêje 
“beroşekê ji beroşa din re gotiye 
‘binê te reş bûye’, wê jî lê vege-
randiye û gotiye ‘wele binê te ji yê 
min reştir e’!”
Ev gotin, tam li bejna te tê û tu 
wisa diçe sergoyê dîrokê!

Navenda nûçeyan/Qamişlo


